
„მცირე ზომის, მაგრამ ამავე დროს ოპერატიული და მოქნილი მთავრობა“, - პრემიერ მინისტრობის კანდიდატი სამომავლო გეგმებზე საუბრობს. მამუკა ბახტაძე დეტალებს არ აკონკრეტებს, თუმცა ამბობს, რომ რამდენიმე უწყების გაერთიანებას გეგმავს და ამ საკითხზე აქტიური კონსულტაციები მიმდინარეობს.
მამუკა ბახტაძე: ჩვენი კონცეფცია არის მცირე მთავრობა, რომელიც გულისხმობს ძალიან მნიშვნელოვან ცვლილებებს. ბუნებრივია, მიმდინარეობს  კონსულტაციები, მაგრამ ამოსავალი წერტილი არის ის, რომ ჩვენ გვჭირდება მცირე ზომის, მაგრამ ამავე დროს ძალიან ოპერატიული და მოქნილი მცირე მთავრობა.
-ძირეულ ცვლილებებში რას გულისხობთ?
-მე პასუხი გაგეცით. მიმდინარეობს კონსულტაციები, მაგრამ პრინციპი რაც არის, ეს არის, რომ ჩვენ გვჭირდება მცირე ზომის მთავრობა, რომელიც რა თქმა უნდა, გულისხმობს გარკვეული უწყებების გაერთიანებასაც.“
„იმედის კვირა“: ამჟამად მინისტრთა კაბინეტში რაოდენობრივი ცვლილებები არ იგეგმება. მამუკა ბახტაძე პარლამენტის წინაშე ზუსტად იმდენივე კანდიდატით წარდგება, რამდენიც ახლაა მოქმედ კაბინეტში - 13 მინისტრით და ერთი სახელმწიფო მინისტრით. რაც შეეხება ცვლილებებს, პრემიერობის კანდიდატად მამუკა ბახტაძის დასახელებისთანავე მედიაში ითქვა, რომ ცვლილებები რამდენიმე უწყებას შეეხებოდა. კერძოდ, იუსტიციას, საგარეოს, კულტურის სამინისტროსა და ეკონომიკის სამინისტროს. 
დაზუსტებით შეგვიძლია ვთქვათ, რომ იცვლება საგარეო საქმეთა მინისტრი. მიხეილ ჯანელიძეს დავით ზალკალიანი ჩაანაცვლებს. ვრცელდებოდა ინფორმაცია, რომ საგარეო უწყებას უხელმძღვანელებდა შეერთებულ შტატებში საქართველოს ელჩი დავით ბაქრაძე, მაგრამ ეს ინფორმაცია არ დადასტურდა. 
„იმედის კვირას“ წყარომ არ დაუდასტურა ინფორმაციაა მაია ცქიტიშვილის ეკონომიკის სამინისტროში გადაყვანის შესახებ. ცქიტიშვილი ინფრასტრუქტურისა და მდგრადი განვითარების მინისტრის თანამდებობას შეინარჩუნებს. იცვლება ეკონომიკის მინისტრი. ბახტაძის კაბინეტში აღარ იქნება დიმიტრი ქუმსიშვილი, თუმცა ვინ დაიკავებს ამ თანამდებობას - ჯერ-ჯერობით უცნობია. თავად მამუკა ბახტაძის შემცვლელად კი ფინანსთა სამინისტროში მისი ერთ-ერთი მოადგილე განიხილება. ამ ეტაპზე ცვლილებები არ შეეხება იუსტიციის სამინისტროს. დადასტურებულია, რომ თეა წულუკიანი თანამდებობას შეინარჩუნებს. თანამდებობაზე დარჩება კულტურის მინისტრიც მიხეილ გიორგაძეც. 
მამუკა ბახტაძე სამთავრობო გუნდის წევრი 2017 წლის ნოემბერში გახდა. მას ქვეყნის ფინანსები ჩააბარეს. მანამდე იყო რკინიგზა. მომავალი პრემიერის პოლიტიკური ხედვა, როგორც თავად განმარტავს, დამყარებული იქნება 4 პრინციპზე - ქართველი ხალხის ისტორიული არჩევანის ბოლომდე მიყვანა, რაც საქართველოს ევროატლანტიკურ სივრცეში სრულ ინტეგრაციას ნიშნავს, საჭირო მიმართულებებით ფუნდამენტური და ინოვაციური რეფორმების გატარება, მცირე მთავრობის კონცეფცია და განათლებაში ინვესტირება. ვიდრე მამუკა ბახტაძის მმართველობა ოფიციალურად დაიწყება, გავიხსენოთ საბანკო და საგადასახადო რეფორმები, რომლებიც მისი მინისტრობის პერიოდს უკავშირდება. დაუკავშირდება თუ არა მთავრობის მეთაურის სახელს ეკონომიკური წინსვლა და დაეწევა თუ არა ეკონომიკა დემოკრატიას, ამას დრო აჩვენებს. პარტიის თავმჯდომარის პოსტზე დაბრუნებული ბიძინა ივანიშვილის ერთ-ერთი მთავარი გზავნილი სწორედ ამ შინაარსის იყო. საქართველოში პოლიტიკურ პრობლემებს მნიშვნელოვანწილად ქმნის ის, რომ ერთი მხრივ გვაქვს ევროპული ხარისხის დემოკრატია, რასაც ბევრად ჩამორჩება ეკონომიკური განვითარების დონე, მისი შეფასებით, აღნიშნული დისჰარმონიის აღმოფხვრა თანამედროვე საქართველოს უმთავრესი გამოწვევაა. 
მასშტაბური გეგმებით დიდ პოლიტიკაში ზუსტად 7 თვის წინ მოვიდა და კვირიკაშვილის მინისტრთა კაბინეტში ფინანსთა მინისტრის პორტფელი ჩაიბარა. მაშინ მამუკა ბახტაძემ „იმედის კვირასთან“ ისიც განმარტა, რამ უბიძგა პოლიტიკისენ. 
მამუკა ბახტაძე: ეს არის ჩვენი ქვეყნის ეკონომიკის მოდერნიზაცია.“ 
ცვლილებები საგადასახადო სისტემაში ერთ-ერთ მთავარ რეფორმად ფინანსთა მინისტრობის პირველივე დღეებში დააანონსა. 
მამუკა ბახტაძე: არცერთი საგადასახადო ცვლილება თუ პროცესუალური ცვლილება არ მოხდება კონსულტაციების გარეშე ქართველ მეწარმეებთან.“ 
მინისტრ ბახტაძის ხედვა რევოლუციურად მეწარმეებმა რამდენიმე თვეში შეაფასეს, მას შემდეგ, რაც საგადასახადო რეფორმის პრინციპების განხილვა რეგიონებში მცირე და საშუალო მეწარმეებთან შეხვედრით გაგრძელდა. 
მიხეილ ჭელიძე: მთლიანობაში აღმასრულებლის როლი დავინახე. რა პრობლემებიც იყო, ყველაფერს თავი მოუყარა და ძალიან სწრაფ ტემპებში ოპერატიულად, გამბედავად და ძალიან ინოვაციური და გამბედავი იყო.“ 
მცირე და საშუამო მეწარმეთა ასოციაციაში ელიან, რომ საგადასახადო რეფორმა მცირე მეწარმეთა რიცხვს გაზრდის, გაიზრდება წარმოებაც, რაც საბოლოოდ ქვეყნის მთლიან შიდა პროდუქტზე აისახება. 
მიხეილ ჭელიძე: ძალიან ბევრი პიროვნებაა, რომელსაც აქვს რეალურად შემოსავალი და არ აქვს დადასტურებული. მათ ჩვეულებრივ გაუჩნდებათ ბიძგი, რომ 1%-იან პირობებში დაადეკლარირონ თავისი შემოსავლები. მეორე ამ კუთხით პრობლემა ის იყო ხშირ შემთხვევაში, რომ სიღრმისეულად არ ხდებოდა შესწავლა, რამდენად გადახდისუნარიანია პირი თუ არ არის და ხდებოდა უბრალოდ მარტივად მათზე სესხის გაცემა. ეს პრობლემას ქმნიდა, იქიდან გამომდინარე, რომ ძალიან ბევრი ადამიანი გაშავებული იყო.“ 
საგადასახადო სისტემაში კიდევ ერთი მნიშვნელოვანი ცვლილება კი ფინანსთა მინისტრობის რანგში პირველ თათბირამდე დააანონსა. 
მამუკა ბახტაძე: დავამკვიდრებთ ფინანსთა სამინისტროში დღგ-ს დაბრუნების ავტომატურ სისტემას. ეკონომიკურ ციფრებში ეს ნიშნავს დაახლოებით 500 მილიონი  ლარის დამატებითი წვდომის მიცემას ჩვენი მეწარმეებისთვის.“ 
ეს საკითხი საკანონმდებლო ინიციატივად ორ თვეში იქცა. დღგ-ს ზედმეტობები მეწარმეებს ავტომატურად მომავალი წლიდან დაუბრუნდებათ, მაგრამ იქამდე პროცედურა მარტივდება. 
ნიკოლოზ გაგუა: ძალიან მნიშვნელოვანია სწორედ აღნიშნული სექტორის წახალისების მიზნით დღგ-ს ზედმეტობების დაბრუნება. ჩვენ წელს უკვე გასული პერიოდის განმავლობაში დაახლოებით 200 მილიონი ლარის მოცულობის დღგ-ს ზედმეტობები დავაბრუნეთ, რაც იგივეა, რაც მთელ გასულ წელს და თითქმის ორჯერ მეტია, ვიდრე 2016 წელს.“ 
ჭარბვალიანობის წინააღმდეგ ნაბიჯები ფინანსთა მინისტრმა მას შემდეგ დაგეგმა, რაც ქვეყანაში გადახდისუუნარო მოქალაქეთა რიცხვი 600 000-ს გადაცდა. 
მისი ერთ-ერთი ყველაზე ხმაურიანი განცხადება საბანკო სფეროს უკავშირდება, როდესაც თქვა, რომ ის ეკონომიკის მუხრუჭია. არ დააყოვნა პასუხმაც - საბანკო სექტორმა თქვა, რომ ეკონომიკის განვითარების მთელი სიმძიმე ქართულ საბანკო სისტემაზე გადადის. 
მამუკა ხაზარაძე: ქართული საბანკო სისტემა არის ქართული ეკონომიკის 60%-ის დამფინანსებელი. სახელმწიფო, არა მარტო საქართველოში, მსოფლიოში არის ცუდი მენეჯერი.“ 
ბიზნესმენთა ნაწილის შეფასებით, საბანკო პირობები ვერ ქმნის ვერც წარმოების დაწყების და ვერც მსხვილი ბიზნესის განვითარების შესაძლებლობას. 
ანზორ ქოქოლაძე: დღეს გვაქვს ოლიგოპოლიური მდგომარეობა, როცა ორი ბანკი აკონტროლებს მთლიანად საბანკო სექტორს. მთელი მოგების 80% უჭირავს ორ ბანკს და შესაბამისად მამუკა ბახტაძეს თავის დროზე ის განცხადება, რომ ეკონომიკის შემაფერხებელ სისტემად იქცა საბანკო სექტორი, აბსოლუუტრად ვეთანხმები. სწორი პოზიცია იყო. ჩვენ არ ვართ წინააღმდეგი, რომ საბანკო სექტორი განვითარდეს, მისასალმებელია, მაგრამ ეს არ უნდა ხდებოდეს მოსახლეობის გაღარიბების ხარჯზე. დღეს ფაქტობრივად გვაქვს ეს მოცემულობა.“ 
მინისტრ ბახტაძის დაანონსებული რეფორმები უკვე საკანონმდებლო ინიციატივაა. მათ კიდევ უფრო ზუსტად დრო შეაფასებს. ყოფილი ფინანსთა მინისტრის მომავალი პრემიერობა ეკონომიკური ცვლილებების ნიშანია ამ სფეროს სპეციალისტებისთვის, მათ შორის შეერთებულ შტატებში. 
მარ ლევინი: ახალი პრემიერის დანიშვნით, რომელიც როგორც ჩანს, ახალგაზრდა, ენერგიული, შესანიშნავი პიროვნებაა, ვიმედოვნებ, რომ სახელმწიფო და ხელისუფლება განვითარების გზას განაგრძობენ. ვიმედოვნებ, რომ ახალი პრემიერის პროგრამა და გეგმები დააჩქარებს საქართველოს ინტეგრაციას ევროატლანტიკურ სტრუქტურებში, ხელს შეუწყობს ეკონომიკურ რეფორმებსა და ინოვაციების დანერგვას. 
მამუკა წერეთელი: ამაზე მნიშვნელოვანი არაფერია, ორმხრივ ეკონომიკურ ურთიერთობაში დღესდღეობით. აქ ამოცანა დგას იმაში, რომ არ მოხდეს ძალისხმევის შენელება ჩვენი, ქართული მხრიდან, გაღრმავდეს და გაძლიერდეს ეს ძალისხმევა და ეს არ არის მარტო საქართველოზე დამოკიდებული, დამოკიდებულია შიდა პოლიტიკურ პროცესებზე აშშ-ში.“ 
პრემიერობის სავარაუდო კანდიდატად მამუკა ბახტაძეს მედია პირველად 2013 წელს განიხილავდა. მაშინ ამის შესახებ მოქმედ პრემიერს, ბიძინა ივანიშვილსაც ჰკითხეს. 
ბიძინა ივანიშვილი: სხვათაშორის, კარგად მიკარნახეს, მე არ მქონდა კანდიდატი და ერთ-ერთ კანდიდატად შეიძლება ეგეც განვიხილოთ. კარგი ბიჭია, სხვათაშორის.“ 
მმართველმა გუნდმა მამუკა ბახტაძე პრემიერობის კანდიდატად ამ ამბებიდან 5 წლის შემდეგ დაასახელა. 36 წლის ბახტაძე მინისტრთა კაბინეტში საქართველოს რკინიგზიდან მივიდა, სადაც მუშაობა 2006 წელს  პროექტების მენეჯერად დაიწყო. არის ტექნიკურ მეცნიერებათა დოქტორი. თბილისის სახელმწიფო უნივერსიტეტისა და ტექნიკური უნივერსიტეტის დამთავრების შემდეგ მაგისტრის ხარისხი ლომონოსოვის სახელობის მოსკოვის სახელმწიფო უნივერსიტეტში მიიღო. ბიზნესის ადმინისტრირების მაგისტრის კვალიფიკაცია მიენიჭა მსოფლიოს ბიზნეს სკოლაში. მან სამშობლოში არჩია კარიერის დაწყება და უარი თქვა ძალიან ძალიან მომგებიან შეთავაზებაზე - სინგაპურის ერთ-ერთ ყველაზე ცნობილ ფინანსურ კომპანიაზე, რომელსაც ოფისები თითქმის მთელს მსოფლიოში აქვს. 
მამუკა ბახტაძე: ვფიქრობ, რომ ეს იყო სწორი გადაწყვეტილება, მართალია, იმ მომენტისთვის არარაციონალური, მაგრამ ჩემი აზრით იმ ფასეულობათა სისტემაში, რაშიც ჩემმა მშობლებმა გამზარდეს, აბსოლუტურად სწორი.“ 
ბომბორა მომავალი პრემიერის გამორჩეულ მეგობრად ერთგულების გამო მოექცა. ძაღლების განსაკუთრებული სიყვარული ბახტაძეების ოჯახში ტრადიციაა. 
მამუკა ბახტაძე: ოჯახში ყოველთვის გვყავს ძაღლი, ბავშვობიდან და მათ შორის სოფელში, ხონშიც გვყავდა ხოლმე.“ 
ბავშვობაზე საუბრისას ხონში გატარებულ წლებს იხსენებს, სოფლის სახლს, სადაც ნანა მჭედლიძის „იმერული ესკიზების“ ეპიზოდებია გადაღებული. 
მამუკა ბახტაძე: ძალიან ლამაზი ეზო აქვს წინ და მეც ყოველთის ვცდილობ, რომ როცა საშუალებაა, განსაკუთრებით ზაფხულში, ჩავიდე და სახლი მოვინახულო.“ 
ბავშვობაშიც და შემდეგაც ოცნებები სპორტს უკავშირდება. 
მამუკა ბახტაძე: ჩემი ოცნება იყო, მეთამაშა დიდი რაგბი და რაგბში დავინახე სწორედ ჩემი თავი, ის ფასეულობები, ჩემთვის ძალიან ახლოს არის, მაგრამ შემდეგ აღმოჩნდა, რომ პროფესიულ დონეზე რაგბის თამაშს ფიზიკურად ვერ შევძლებდი და აქცენტი გადავიტანე განათლებაზე.“ 
განათლებას პრემიერობის რანგშიც დიდ ყურადღებას დაუთმობს. ეს არის ერთ-ერთი ბოლო პირობა, რომელიც მამუკა ბახტაძემ რამდენიმე დღის წინ დადო.“

„კურიერ პ.ს.“: პრემიერ მინისტრობის კანდიდატი მამუკა ბახტაძე მთავრობის ახალ შემადგენლობას წარმოგვიდგენს. უკვე ვიცით, რომ მთლად ახალი ეს მთავრობა არ იქნება, ვინაიდან იქ ძველი მინისტრებიც იქნებიან. უფრო განახლებული მთავრობა ეთქმის, მაგრამ სინამდვილეში არც განახლებული არ არის. ვინმეს გჯერათ, რომ კვირიკაშვილის წასვლით, ბახტაძის მოსვლით და რამდენიმე მინისტრის გამოცვლით რამე შეიცვლება და განახლდება? ხომ ყველამ კარგად ვიცით, ვინ ხსნის და ნიშნავს მთავრობის წევრებს და ვისი მითითებებით მუშაობენ ისინი? აქამდე ბიძინა ივანიშვილი ამას არაფორმალურად აკეთებდა, უკვე 1 თვეა კი იგივეს ოფიციალურად აკეთებს, როგორც „ქართული ოცნების“ თავმჯდომარე. ასე იყო ღარიბაშვილის შემთხვევაში, ასე მოხდა კვირიკაშვილთანაც და იგივე გზას გაივლის მამუკა ბახტაძეც.
გიორგი კვირიკაშვილის გადადგომა-გადაყენებას ისედაც დიდი ხანია, ველოდებოდით. ამისთვის მანამდეც უამრავი მიზეზი და ნიშანი იყო, მოთმინების ფიალის გასავსებად კი, როგორც ჩანს, შარდის წვეთი აღმოჩნდა, ჰოდა კვირიკაშვილიც მამამ გადააყენა. 
ამან უნდა თქვას, შარდი მქონიაო. ერთი ჭიქის ეფექტის გადასაფარად ქვეყანა მთავრობის გარეშე დარჩა.
გიორგი კვირიკაშვილი: მე ვტოვებ დღეს ჩემს თანამდებობას.“
მხოლოდ შარდიც არ ყოფილა. მანამ კიდევ იყო ამბები. უფრო საინტერესო კულუარებში მოხდა და ამისთვის მადლობა - ერთ კაცს. 
გიორგი კვირიკაშვილი: მინდა, საპარლამენტო გუნდსაც გადავუხადო მადლობა და რა თქმა უნდა, პარტიის თავმჯდომარეს, იმისათვის, რომ მე მომეცა საშუალება, მემსახურა საქართველოსთვის ჯერ მინისტრის, ხოლო შემდგომ - პრემიერ მინისტრის თანამდებობაზე და მინდა, გუნდის ხელმძღვანელს ვუსურვო წარმატება.“ 
უცნაური ხიბლი უნდა ჰქონდეს პარტიის ლიდერს, თუ დანიშნულიცა და მოხსნილიც მადლობას უხდის. 
კახა კალაძე: გიორგის მოღვაწეობას რაც შეეხება, ბევრი დადებითი იყო ამ წლების განმავლობაში. იყო წარმატებები, თუმცა არის სერიოზული გამოწვევები. პარტიის თავმჯდომარეც ესწრებოდა ამ შეხვედრას. მანაც თავისი მოსაზრებები დააფიქსირა და მიუთითა იმ პრობლემებზე, რომელიც მიგვაჩნია, რომ პრობლემაა ქვეყანაში.“ 
„ქართულ ოცნებას“ მთელი თვეა, ახალი თავმჯდომარე ჰყავს. მთელი თვეა, ხან მნიშვნელოვან პარტიულ გადაწყვეტილებებს იღებს, ხანაც საქვეყნოს და არცერთხელ ჩაუთვლია საჭიროდ, გამოსულიყო და ვინმესთვის რამე აეხსნა. ამ საქმისთვის ნაირგვარი გამხმოვანებლები ჰყავს. 
ზვიად ძიძიგური: მმართველი პარტიისთვის, მისი თავმჯდომარისთვის და მთლიანად პოლიტიკური გუნდისთვის არის ყველაზე მეტად მნიშვნელოვანი ახალი მინისტთა კაბინეტი, ახალი პრემიერი, რომელიც უზრუნველყოფს უფრო სწრაფ ეკონომიკურ ზრდას ქვეყანაში. 
გია ჟორჟოლიანი: პოლიტიკა უნდა იყოს უფრო სოლიდარული, ორიენტირებული იმაზე, რომ დაბალშემოსავლიან ადამიანებს გაუუმჯობესდეთ მდგომარეობა. 
ნუკრი ქანთარია: პროცესებიდან გამომდინარე ვფიქრობ, რომ ცვლილებების დრო დგება.“
„ქართული ოცნების“ თამაშები მისი პრეზიდენტისთვისაც კი უცნაურია. კულისების მიღმა რაც ხდება, კარგად იცის და სცენაზე ავტორის გამოსვლას ითხოვს.
გიორგი მარგველაშვილი: მასკარადის პერიოდი უნდა დამთავრდეს და ბიძინა ივანიშვილი, როგორც მმართველი პარტიის ლიდერი, უნდა გახდეს პრემიერი, თუ ჩვენ ვლაპარაკობთ პასუხისმგებლიან პოლიტიკაზე.“
ივანიშვილს რომ პრემიერობა უნდოდეს, მარგველაშვილი დაასწრებდა შეთავაზებას? 
ვახტანგ ძაბირაძე: როდესაც რეალური ლიდერი არ ხელმძღვანელობს იმ პრობლემას, რაც აქვს ქვეყანას, მაშინ მისი შემცვლელი ვერ ჩაანაცვლებს. „ქართულ ოცნებაში“ ვისაც კვირიკაშვილის გადაწყვეტილება არ მოსწონს და გარბოდა ივანიშვილთან, ეს უკვე ნიშნავს, რომ მექანიზმი არ მუშაობს. 
არმაზ ახვლედიანი: ეს მდგომარეობა, რაც ახლაა „ოცნებაში“, ერთი-ერთზე მაგონებს 2002-2003 წლის დასაწყისის მოქალაქეთა კავშირის მდგომარეობას, რომ საზოგადოების განწყობა აკუმულირდება და ის ითხოვს სხვას, ითხოვს არსებითად სხვას, რისი შეთავაზების უნარიც ივანიშვილს აღარ აქვს, ამიტომაც ბახტაძე ჩემთვის არის „ოცნების“ ბოლო პრემიერი.“ 
ე.წ ტექნიკურ პრემიერებზე მეტი რა უნახავს საქართველოს, მაგრამ მოქმედი კონსტიტუციით თითქმის უცნობი ადამიანი უცებ ხელისუფლების პირველი კაცი ხდება. დალაგებულ ქვეყნებში აღმასრულებელ ხელისუფლებას სხვა შტოები აბალანსებენ. „ოცნების“ საქართველოში ვინმემ ზედმეტი არაფერი რომ არ იკადროს და იტვირთოს, ერთადერთი გარანტიც საკმარისია - პირადად პარტიის დამფუძნებელი. ღარიბაშვილიც და კვირიკაშვილიც იქამდე აპრემიერა, სანამ არ დაიწყო საუბარი მათი დამოუკიდებელი გუნდების ჩამოყალიბებაზე დამოუკიდებელი ფინანსური ნაკადებით. ღარიბაშვილიც და კვირიკაშვილიც ბოლო დღემდე ამტკიცებდნენ, არსად მივდივართო. ამ უკანანსკნელმა საერთოდ რამდენიმეწლიანი ვადა მოიხაზა.
გიორგი კვირიკაშვილი: იმ ადამიანების საყურადღებოდ, რომლებიც ყვავ-ყორნებივით დასტრიალებენ მთავრობის ადმინისტრაციის მე-11 სართულს და დაყენებული აქვთ ტაიმერები პრემიერ კვირიკაშვილის გადადგომაზე, მინდა დავარწმუნო ისინი, რომ ეს ტაიმერი მინიმუმ რამდენიმე წელი არ დარეკავს.“
ორი თვე გავიდა და მე-11 სართული სხვამ დაიკავა. შემცვლელი ყვავსა და ყორანს არ ჰგავს, მაგრამ რა ჩიტია - ჯერ ხეირიანად ვერავინ გაიგო. წინასწარ დანიშნულმა მომწონებლებმა 4-პუნქტიანი პროგრამიდან ყველაზე მეტად შეუქეს აქცენტი განათლების რეფორმაზე. ახლა აღარ მოსწონთ, თორემ ემახსორებათ, რომ 2016 წლის დეკემბერში აღტაცებულები იყვნენ წინამორბედის ასევე 4-პუნქტიანი პროგრამით, რომელიც ასევე განათლების რეფორმით იწყებოდა:
კვირიკაშვილი რა პოლიტიკური ფიგურა იყო და ბახტაძე მის დონემდე ჯერ კიდევ გასაზრდელია. კაბინეტი მაინც, როგორც ამბობს, უფრო პატარა იქნება. შემცირებულ ჩინოვნიკებს რა ბედი ელით, ჯერ არავინ იცის. 
კვირიკაშვილისთვის წყლის შეყენების ხმა ჯერ კიდევ დეკემბერში გავარდა. არ უთქვამთ, გაბრაზდა თუ არა ბატონი ბიძინა, მაგრამ უამრავ მოქალაქეს ძალიან მოუვიდა გული ჯერ რუსეთში გაგზავნილი უთავმოყვარეო წერილის, შემდეგ შეურაცხმყოფელ პასუხზე უფრო უთავმოყვარეო რეაქციის გამო, მაგრამ ეს არ იყო მისი დრო.
ამბობენ, წულუკიანს ხვალ ისევ მინისტრად წარადგენენო, მაგრამ კვირიკაშვილი, გიორგაძე, ჩხენკელი, ჯანელიძე და ქუმსიშვილი ბღუჯად უკვე წავიდნენ. პირველადი ხმებისა და ერთსულოვანი მოთხოვნების მიუხედავად სამართალდამცავი ბლოკის მინისტრებს ივანიშვილი ამჯერად ვერ ელევა, თუმცა პრემიერისა და 4 მინისტრის გამეტება მაინც წააგავს კაპიტულაციას ქუჩის აქციების წინაშე. რამდენიმე დღითა და რამდენიმე ათასი კაცით მეტი რომ ყოფილიყო, ვინ იცის, რა მასშტაბის წმენდას დაიწყებდნენ. 
ვახტანგ ძაბირაძე: ამ წუთში ნამდვილად უადგილო იყო ასეთი ცვლილებების განხორციელება, იმიტომ რომ ოპოზიცია ცხადია, ამას გამოიყენებს იმისთვის, რომ ილაპარაკოს, ჩვენ მოვახდინეთ ზეწოლა ხელისუფლებაზეო. სამართლიანობა აღდგა თუ გამოძიება დასრულდა, არა, რა თქმა უნდა, კვირიკაშვილი იქნება იქ თუ არ იქნება, მთავრობა იქნება თუ არ იქნება, ეს პრობლემა „ქართულ ოცნებაზე“ არის ჩამოკიდებული.“
თუ მართალია ხმები თათბირის დახურულ კარს მიღმა ყვირილის შესახებ, ოპტიმისტებს ეძლევათ საფუძველი, ისაუბრონ, როგორ და რა გაუბედა კვირიკაშვილმა ივანიშვილს, თუმცა უკვე ორი დღის შემდეგ გაბედულის არაფერი ეტყობოდა. ივანიშვილის ყვირილის საპასუხოდ აყვირებული კვირიკაშვილის ვერსიის ლოგიკური გაგრძელებაა მისი ჯგუფის დამარცხება სხვა შიდა დაჯგუფებებთან. ასეთად პირველ რიგში კალაძეს ასახელებენ, მაგრამ პარტიის ყოფილი აღმასრულებელი მდივნისთვის არცერთი შიდა ჯგუფის არსებობას აზრი არ აქვს, რადგან თავმჯდომარის გარეშე „ქართულ ოცნებაში“ არავინ არაფერს ნიშნავს. 
არმაზ ახვლედიანი: დამოუკიდებელი თამაშისთვის კალაძე არც მენტალურად, არც პოლიტიკურად და არც სხვა თვალსაზრისით, თუ ფინანსებს არ გავითვალისწინებთ, მზად არ არის. ის არ არის პოლიტიკოსი. დღევანდელ მოცემულობაში მას ამის საშუალებას არ მისცემს ივანიშვილი. ის უბრალოდ კისერს მოიტეხავს.“ 
ღარიბაშვილის გადადგომა დასამახსოვრებელი იმით გახდა, რომ ახალი წელი გაგვიფუჭა, კვირიკაშვილმა - მსოფლიო ჩემპიონატი. ერთიცა და მეორეც მკვახე კახური ლექსიკით დარჩა „გუგლისა“ და „იუთუბის“ გმირად. ალბათ, ივანიშვილისთვის არსებობს კომიკურობის ზღვარი, რომლის გადაბიჯების შემდეგაც პრემიერის თუ მინისტრის კლებადი ავტორიტეტი უკვე პარტიულ და პირადად დამფუძნებლის ავტორიტეტს აკნინებს, ამის დაშვება კი არ სურს. კვირიკაშვილის შემთხვევაში ეს რეზინის ბოტების აქცია იყო, რომელიც ზედმეტად თავდაჯერებული სამთავრობო პროპაგანდის პასუხი გახდა. 
„იუნისეფის“ კვლევა, რომლის კატასტროფულმა მონაცემებმა თითქოს გადააწყვეტინა პარტიის პატრონს მთავრობის მეთაურის შეცვლა, უფრო საბაბი იყო, ვიდრე მიზეზი. ფაქტები აჩვენებს, კვირიკაშვილმა ვერ ატარა ავტორიტეტის ტვირთი, რომელიც ივანიშვილის მხარდაჭერამ აჰკიდა. თითქოს ყველაფერს სწორად უგეგმავდნენ და უკეთებდნენ. თითქოს საპრეზიდენტო კანდიდატურის კანდიდატადაც ასახელებდნენ, ორ კვირაში კი ყველაფერი შემოეცალა. პრემიერ ბახტაძისთვის გაკვეთილი უნდა იყოს, რომ სანამ ინტერნეტში ინდოელი და ბანგლადეშელი ცრუ მხარდამჭერების შემოკრებამდე დაეცემოდა, კვირიკაშვილის პიარი ტრადიციული ქართველების ხაზგასმაზე იყო აგებული. საგანგებოდ გვიმეორებდნენ, რომ მიწისქვეშა გადასასვლელში ფეხით გადაიარა, ვიღაც გაჭირვებულს გზაზე მანქანა გაუჩერა, ბოლოს გადმოვარდნილ მოხუცს უპატრონა და ბევრი სხვა სიქველეც ჩაიდინა, რაც მედიამ „სრულიად შემთხვევით“ შეიტყო. პოზიტიური პიარით შექმნილი პრემიერი იყო უშუალო, სტუმართმოყვარე კაცი, რომლის ოფიციალური გამოსვლაც შეიძლება, სადღეგრძელოს ჰგავდეს, უნდა ყოფილიყო კარგი მამა და ნამდვილი მორწმუნე, შავი ჯიპების მტერი, ზნეკეთილი და ყველაზე გამოკვეთილად ასევე ნამდვილი ქართველი კაცივით სხვისი კეთილების უბადლო დამფასებელი.“
„იმედის კვირის“ შეფასებით კი „იუნისეფის“ ყბადაღებული კვლევა ადასტურებს, რომ ეკონომიკაში კარგი მაკროეკონომიკური სტატისტიკის მიუხედავად ქვეყნის მოსახლეობის მნიშვნელოვანი ნაწილი ღარიბდება. ამ გარემოებამ ქვეყნის უკვე ყოფილი პრემიერი მსხვილი ბიზნესის ლობისტად წარმოაჩინა, მცირე და საშუალო ბიზნესის განუვითარებლობის ფონზე. რუსთაველზე განვითარებულმა მოვლენებმა აჩვენა, რომ კვირიკაშვილის წამზომი უკვე ჩართული იყო. მას აღარ ჰქონდა ნდობის მანდატი არც ხალხში და არც გუნდში. 
გედევან ფოფხაძე: ხალხის პრობლემები არ არის წინა პლანზე და რაღაცა სხვა საკითხებზე გადმოდის წინა პლანზე. ეს არის რა თქმა უნდა პოლიტიკური სპექტრის ბრალი, ყველა იმ ადამიანის, ვინც აქტიურ პოლიტიკაშია ჩარეული და ვისაც მიაჩნია, რომ პოლიტიკურ პროცესში უფრო მნიშვნელოვანია მისი თავი, ვიდრე ქვეყნის სიკეთე.
დავით ჭიჭინაძე: მართლა გადაცდომა იყო, თუნდაც „ბასიანში“ როცა შედიხარ, იქიდან რომ გამოდიხარ, უნდა გამოიტანო დიდი დანაშაულის დამადასტურებელი საბუთები. პრაქტიკულად ჩვენ ვაღიარეთ, არა მარტო პრემიერმა, ზოგადად მთელმა „ქართულმა ოცნებამ“, რომ თურმე საგამოძიებო კომისია და ამ ქვეყანაში სამართლიანობის დადგენა და აღდგენა ისევ იმ ხალხს მივანდეთ, ვინც დიდი ხნის განმავლობაში ადამიანის უფლებებს არღვევდა ამ ქვეყანაში, ნერგავდა უსამართლობას. ამითი ჩვენ პრაქტიკულად ვაღიარეთ ჩვენი უსუსურობა.“
კიდევ რა შეცდომა დაუშვა კვირიკაშვილმა, ამაზე საუბარს ყველა ერიდება, მაგრამ აკეთებენ მინიშნებებს. მიანიშნებენ კერძო ინტერესებსა და კონკრეტული ბიზნესმენებისთვის პრივილეგიების შექმნაზე. კერძოდ, საუბარია მამუკა ხაზარაძესა და მრავალმილიონიან ანაკლიის პორტზე. 
ზაქარია ქუცნაშვილი: ვინც კი შეეცდება, რომ თანამდებობრივი მდგომარეობა გამოიყენოს ბოროტად, ვინც კი შეეცდება, რომ მასზე გაჩნდეს ეჭვი, რომ ის თანამდებობრივ მდგომარეობას იყენებს ბოროტად, ყველა უნდა ჩამოშორდეს „ქართულ ოცნებას“. მე ტაშიც კი დავუკარი დღეს ამ სიტყვებს, მე ვუთხარი, დროა ბ-ნო ბიძინა, რომ იცოდეს ჩვენმა თანაგუნდელებმა, რომ პატიოსანი ერთგული მსახურება „ოცნების“ იდეალებისათვის არის ხალხისათვის რწმენის დაბრუნების საფუძველი და არა გალსტუკიანი საუბარი ან ყელმოღერებით საუბარი. 
გედევან ფოფხაძე: თუ ვიღაცას ჰგონია, რომ სახლში ბევრს შეიტანს და ქვეყანა თუ აირევა, იმ შეტანილით გამოკვებავს მერე ოჯახს, ეს  არასწორია.“
ახლა მთავარი ინტრიგაა - სად წავა ყოფილი პრემიერი. უკვე საუბრობენ იმაზე, რომ კვირიკაშვილს დამოუკიდებელი პოლიტიკური ამბიციები გაუჩნდა. შესაბამისად, არ არის გამორიცხული, ყოფილი პრემიერი კვირიკაშვილი „ოცნების“ ოპოზიცია გახდეს. 
დავით ჭიჭინაძე: თქვენ თავის დროზე რომ ვიღაცისთვის დაგესვათ კითხვა - უსუფაშვილი შეიძლება იყოს ოპოზიციაში? გეტყოდნენ ალბათ არა. მაგრამ არის. მუდმივი მტრები და მუდმივი პარტნიორები არ არსებობენ პოლიტიკაში. 
ზაქარია ქუცნაშვილი: მისი ხელმოწერით არის მეცხრე მოწვევის პარლამენტის საპარლამენტო სია შედგენილი. ბუნებრივია, რომ მას ჰყავს იქ პირადი მეგობრებიც და ახლო წრეც.“
კვირიკაშვილის დასაყრდენი ძალა საკანონმდებლო ორგანოში ვადამდელ არჩევნებზე ალაპარაკდა. 
ლევან კობერიძე: ყველა იმ კითხვას, რომელსაც სამართლის აღსრულებასთან დაკავშირებით დროული პასუხები არ გაეცემა, მაშინ სრულიად ლეგიტიმური იქნება მოსახლეობის მოთხოვნა იმასთან დაკავშირებით, რომ ქვეყანაში ვადამდელი საპარლამენტო არჩევნები დაინიშნოს.

„კურიერ პ.ს.“: ჯერ კიდევ გიორგი კვირიკაშვილის გადაყენებამდე 1 დღით ადრე დაიწყეს ჩვენი შემზადება, რომ თითქოს ქვეყანაში არსებული ეკონომიკური მდგომარეობა და სიღარიბე მთავრობისთვის დიდი გამოწვევა აღმოჩნდა და მას ახალი სამოქმედო გეგმა უნდა წარმოედგინა ამ პრობლემის მოსაგვარებლად, მეორე დღეს კი პრემიერი გამოვიდა, ილაპარაკა იმის შესახებ, თუ რა მაგარი პრემიერი იყო და წავიდა. თუ ასეთი მაგარი იყო თავის გუნდთან ერთად, მაშინ სად მიდიოდა? მოეგვარებინა ეკონომიკური პრობლემებიც. სინამდვილეში კი არსადაც არ წასულა. ის გაუშვეს ზუსტად იმ გუნდთან ერთად, რომელთან ერთადაც სასიქადულო საქმეებს აკეთებდა და მათ პირად ინტერესებსაც არასდროს ივიწყებდა. საუბარია ისეთი მასშტაბების ბიზნეს-ინტერესებზე და იმხელა თანხებზე, მილიონებზე, რომ ამ საქმეებში ჩახედული ადამიანები იმასაც არ გამორიცხავენ, რომ ყოფილი მინისტრები ბრალდებულთა სკამებზეც კი ვიხილოთ.
რა მოხდა სახელისუფლებო გუნდის შეკრებაზე, რომელიც 12 ივნისს „ქართული ოცნების“ ოფისში დახურულ კარს მიღმა გაიმართა და რომლის შინაარსიც იმდენად გასაიდუმლოებული იყო, რომ ამ საიდუმლოს შესანახად უმრავლესობის წევრებმა თავი კომიკურ მდგომარეობაშიც კი ჩაიგდეს? „იუნისეფის“ ავტორიტეტი საკმარის ავტორიტეტად მიიჩნიეს „ქართულ ოცნებაში“, რომ გიორგი კვირიკაშვილი მის გუნდთან ერთად სახლში გაეშვათ. ჩნდება კითხვა - კონკრეტულად რა პრეტენზიები წაუყენეს „ქართული ოცნების“ ხელისუფლების რიგით მესამე პრემიერს? ჟურნალისტი გოჩა მირცხულავა ამტკიცებს, რომ დახურულ შეხვედრაზე, სადაც მობილურების შეტანა ყველას აუკრძალეს, გარდა ბიძინა ივანიშვილისა, ვიღაცამ შეხვედრის აუდიოჩანაწერი მაინც გააკეთა. 
გოჩა მირცხულავა: იყო ერთგვარი კითხვა-პასუხის, უფრო სწორად მონოლოგისა და პასუხების რეჟიმში წარმართული დიალოგი ბატონ ბიძინა ივანიშვილსა და გიორგი კვირიკაშვილს შორის.“ 
სკანდალურ ჩანაწერს ჟურნალისტი არ ასაჯაროებს, რადგან ეს მისი თქმით, გათქვამს წყაროს. შესაბამისად, ჩვენ ამ ჩანაწერის არსებობის და მისი უტყუარობის დადასტურება ვერ შევძელით, თუმცა რასაც გოჩა მირცხულავა ჰყვება, მხოლოდ ერთი სახელი ჰქვია - მაღალი თანამდებობის პირების დატუქსვა გუნდის წევრების წინაშე.
გოჩა მირცხულავა: დეტალებზე არ გავამახვილებ ყურადღებას, იმიტომ რომ ეს არის მათი საუბარი და მე ველოდები, რომ საქმეებთან დაკავშირებით, რომელიც იქ ითქვა, თუ „ქართულ ოცნებას“ პოლიტიკური ნება ეყოფა ამდენი, შესაძლოა, რამდენიმე მინისტრი საბრალდებო სკამზეც ვიხილოთ. პირდაპირ მიგანიშნებთ, საუბარია ბატონ ქუმსიშვილსა და ბატონ ალავიძეზე. დაახლოებით მილიარდ-ნახევარზეა საუბარი და შესაძლოა, უფრო მეტზეც.“
კიდევ ერთი კასკადი შენიშვნებისა შეეხებოდა ქვეყანაში ბანკების დომინანტ მდგომარეობას. იგივე ვერსია გამოიტანეს შეხვედრიდან გამოსულმა უმრავლესობის იმ წევრებმა, რომლებმაც გარდა იუნისების კვლევისა, საზოგადოებას რაიმე კონკრეტული უთხრეს. 
დავით ჭიჭინაძე: ბანკებმა მიიღეს ისეთ კომფორტული პირობები და გარემო, სადაც მათ ჩათვალეს, რომ დაუსჯელობის სინდრომიც გააჩნდათ და ყველაფრის უფლებას აძლევენ საკუთარ თავს და ეს ძალიან ცუდად აისახა. ეს ხედვა იყო მათი, ასე ვფიქრობ, ეკონომიკური გუნდის. არ ვამბობ, რომ ვიღაცა რაიმე სარგებელს ნახულობდა.“ 
ბანკების თემაზე პრემიერს კიდევ ერთი შენიშვნის მიღება, როგოც ჩანს, ანაკლიის პორტთან დაკავშირებით მოუწია, სადაც ის ასევე კონკრეტული ბიზნეს-ჯგუფის სავარაუდო ლობირებაში ამხილეს.
დავით ჭიჭინაძე: ის გეგმა, რომელიც იყო წარმოდგენილი ანაკლიის პორტთან დაკავშირებით, ეკონომიკური თვალსაზრისით მომგებიანი არ იყო. სახელმწიფოს მხრიდან იყო ჩადებული თანხა, დაახლოებით 100 მილიონი იყო გამოსყიდვაზე დადებული. ფართომასშტაბიანი მშენებლობა ანაკლიაში არ მიმდინარეობს. ჩვენ გვესმის ბოლო პერიოდში მემორანდუმები, მე ვერ გავიგე, ჩვენ გვყავდა თუ არ გვყავდა ინვესტორი ანაკლიის პორტში.“ 
როგორ ჟურნალისტის, ასევე უმრავლესობის წევრების მიერ გაჟღერებული ვერსია თავად მმართველი გუნდის შემოგდებულად მიაჩნიათ ენმ-ში. ოპოზიციაში ამბობენ, რომ ასეთი ფრაგმენტული ინფორმაციების გავრცელება არის ქვეყნის არაფორმალური მმართველის ჩანაფიქრი, რომ ის წარმოჩნდეს, როგორც რეფორმატორი.
ლევან ხაბეიშვილი: ეს არის კაგებეშნიკური, რუსული მეთოდი, რომ თითქოს ბიძინა ივანიშვილი არის თოთო ბავშვი, საყვარელი, რომელიც არაფრის საქმის კურსში არ იყო და თურმე მის გარეშე კვირიკაშვილი ანგრევდა ქვეყანას და თურმე კვირიკაშვილი ითვისებდა ამ ფულს, რაც რა თქმა უნდა, არის მტკნარი სიცრუე. ეს ემსახურება იმის წარმოჩენას, რომ ბიძინა ივანიშვილი რა კარგია, როგორი კეთილია, როგორ არაფერში არ ერეოდა.“ 
თავად თიბისი ბანკისა და თიბისი ჯგუფის დამფუძნებელი ამ თემაზე ასეთ განმარტებას აკეთებს - 
მამუკა ხაზარაძე: აზრთა სხვადასხვაობა ანაკლიის პორტთან დაკავშირებით არ არსებობს, დამერწმუნეთ. 
-მთავრობაში არ არსებობს ბიძინა ივანიშვილსა და გიორგი კვირიკაშვილს შორის?
-ეგ თქვენ უნდა გაარკვიოთ, ეგ არ ვიცი.“ 
„ევროპული საქართველოს“ ვერსიით, პორტის თემა მართლაც შეიძლება გამხდარიყო გარჩევის საგანი, რადგან იქ კიდევ სხვა მრავალი ყოფილი თუ მოქმედი მაღალჩინოსნის სავარაუდო გავლენები იკვეთება.
გივი თარგამაძე: პირდაპირი გაღიზიანება უკავშირდებოდა ანაკლიის პორტის პროექტს და კერძოდ პრემიერის ხაზარაძესთან პარტნიორობას. ეს არ არის ახალი თემა. ეს თემა ადრე გამწვავდა. ორ ჯგუფად იყოფოდა აქ ლობირება. ერთი ჯგუფი ლობირებდა ფოთის პორტის გაფართოების პროექტს, ეს იყო ახალი და სხვადასხვა ბიზნესმენი, იგივე ჩხარტიშვილი, ქათამაძე და სხვები.“
ოპოზიციას კითხვები უჩნდება დიმიტრი ქუმსიშვილის ბიზნეს-ინტერესებთან და გავლენებთან დაკავშირებითაც. 
ლევან ხაბეიშვილი: ქუმსიშვილი ცნობილი კორუმპირებულია და ეს ყველაფერი დოკუმენტებით მყარდება. „აწარმოე საქართველოში“ პროგრამით რომ ადამიანები და ბიზნესმენები კი არა, კონკრეტული თანამდებობის პირები და ამ შემთხვევაში დიმიტრი ქუმსიშვილი და მასთან დაკავშირებული კომპანიები სარგებლობდნენ და ათობით მილიონი ლარი აქვს სახელმწიფო ბიუჯეტიდან მას და მასთან დაახლოებულ კომპანიებს მითვისებული და წაღებული. ჩვენ ვნახეთ, რომ ფაროსანამ შეჭამა ნახევარი დასავლეთი საქართველო, თუმცა გაამდიდრა დიმიტრი ქუმსიშვილი და მასთან დაახლოებული კომპანიები.
გია ხუხაშვილი: კორუფციის რისკები გაიზარდა. ეს ფაქტია და საპრეტენზიო იყო ნამდვილად. ეს ეკონომიკური სისტემები, ურთიერთობები ბიზნესსა და ხელისუფლებას შორის არაფორმალური გახდა, ლობიზმი მძლავრობდა და ეს იგრძნობოდა ტენდერებთან დაკავშირებითაც. ძალიან გაიზარდა პირდაპირი გარიგებების რაოდენობა ტენდერების გარეშე და ა.შ
-კონკრეტული პერსონალიების პასუხისმგებლობა თუ იკვეთება?
-ალბათ კი. მე დეტალებზე ვერ ვისაუბრებ, მაგრამ კორუფციას ყოველთვის ჰყავს სუბიექტები. აბსტრაქტული კორუფცია არ არსებობს. ჩვენ თუ დაკრედიტების სტრუქტურას გადავხედავთ, დავინახავთ, რომ ეკონომიკის რეალური სექტორის დაფინანსების წილი იყო ძალიან დაბალი, მაშინ, როდესაც ამ მიმართულებით უნდა ყოფილიყო ძირითადი ინვესტიცია. მთელი საქართველო დალომბარდებული იყო ბანკებში.“
არასამთავრობო სექტორში ფიქრობენ, რომ პორტებში გავლენების გადანაწილებას შესაძლოა სამომავლოდ კიდევ უფრო საინტერესო გაგრძელებაც ჰქონდეს. პრემიერ მინისტრად წარდგენამდე მამუკა ბახტაძე იმ რკინიგზის დირექტორი იყო, რომლის გადაზიდვები მკვეთრად მცირდებოდა. ამის მიუხედავად, რკინიგზამ ოთარ ფარცხალაძესა და ვანო ჩხარტიშვილთან დაკავშირებული კომპანია 80 მილიონი დოლარის ბანკის ვალებით მართვაში აიღო და რკინიგზიდან აქეთ ჩაასხა გაკოტრებულ კომპანიაში 8 მილიონი დოლარი. 
ვასო ურუშაძე: ეს არის არაფორმალური მმართველები, რომლებსაც უფრო მეტი გავლენა აქვთ დღეს საქართველოს პოლიტიკაში და იმ სახელმწიფო ორგანიზაციებზე, როგორიც არის საქართველოს რკინიგზა, ვიდრე ფორმალურ მმართველებს, მინისტრი იქნება ეს, რკინიგზის დირექტორი თუ სხვა და ჩვენ არაერთხელ დაგვისახელებია ეს სახელები და გვარები და რეალურად სწორედ მამუკა ბახტაძე როცა იყო რკინიგზის ხელმძღვანელი, სწორედ ის იყო მოქცეული ამ კონკრეტული პირების გავლენის ქვეშ.“ 
აქვე ჩნდება ერთი კითხვა - ხომ არ ლობირებს ახლა უკვე ახალი პრემიერობის კანდიდატი რომელიმე სხვა, უფრო გავლენიანი ჯგუფის ინტერესებს საპორტო გადაზიდვებში? ხოლო რაც შეეხება კიდევ ერთ კითხვას - ვიხილავთ თუ არა რამდენიმე ექს-მინისტრს განსასჯელთა სკამზე, ეს უკვე სუს-ის საგამოძიებო უნარ-ჩვევებზეა დამოკიდებული, რომლის დემონსტრირებასაც ბიძინა ივანიშვილი 12 ივნისს გამართულ შეხვედრაზე უხვად ახდენდა.“
გარდა ამისა, „პ.ს.“-მა მოკლედ გააშუქა „იუნისეფის“ ცნობილი კვლევა და თავადვე გაუსვა ხაზი შემდეგ გარემოებას - „ყურადღება მივაქციოთ, რომ  2015 წლიდან იყო პრემიერი გიორგი კვირიკაშვილი და 2015 წლის შემდეგ დაიწყო ისევ გაუარესება მდგომარეობამ და 2017-ისთვის მივედით ასეთ საგანგაშო ვითარებამდე, მიუხედავად იმისა, რომ ჩვენ მოვისმინეთ პრემიერისგან, რომ მისი გუნდი არაჩვეულებრივად მუშაობდა ამ დროის განმავლობაში.“ 

„კურიერ პ.ს.“: წელს სტიქიებზე პასუხისმგებელი 6 თვის წინ შექმნილი საგანგებო სიტუაციების სამსახური იქნება. ამ სამსახურის ხელმძღვანელი შს ყოფილი მინისტრი გიორგი მღებრიშვილია. მას ვკითხეთ, წელს რომ განვითარდეს 13 ივნისის მსგავსი მასშტაბის მოვლენები, გვყავს თუ არა ვერტმფრენები ადამიანების დასახმერებლად. მღებრიშვილის თქმით, ვითარება ვერტმფრენების ნაწილში არ შეცვლილა, ღამის ხედვით აღჭურვილი ორი ვერტმფრენი ეყოლებათ, მაგრამ აგვისტოში ხანძრების მომეტების საფრთხის პერიოდში ვერტმფრენებს თითოს 6 000 დოლარად დაიქირავებენ.
გიორგი მღებრიშვილი: პირველი ეტაპისთვის გვეყოლება ჩვენ, მაგრამ თუ ის რაოდენობა ვერტმფრენებისა, რაც ჩვენ გაგვაჩნია, საკმარისი არ იქნა, ჩვენ მოვითხოვთ საერთაშორისო დახმარებას და ჩვენ ამაზე უკვე მზაობა გვაქვს.“
მღებრიშვილის თქმით, ჯერ არც წინა ხელისუფლების დროს შეძენილი სუპერ პუმას ვერტმფრენები გადაუკეთებიათ სამაშველო ვერტმფრენებად.
გიორგი მღებრიშვილი:  იგეგმება მათი მოდიფიკაციაც.“
სახანძრო მანქანები მნიშვნელოვანია როგორც წყალდიდობების დროს წყლის ამოსატუმბად, ასევე ხანძრების დროს. მღებრიშვილის თქმით, ახალი სახანძრო მანქანების შესყიდვაზე კონტრაქტი უკვე გაფორმებულია, მაგრამ ეს მანქანები აგვისტომდე არ ეყოლებათ. გარდა ამისა, დელტას ბაზაზე ახალი სახანძრო მანქანების აწყობა იგეგმება. მღებრიშვილის ნათქვამის მიხედვით, ბევრი რამ ჯერ ისევ მზადების სტადიაშია,  არადა სარისკო უხვნალექიანი პერიოდი დაწყებულია. მღებრიშვილს ვკითხეთ, რატომ არ არის ყველაფერი მზად წყალმოვრდნებისთვისაც?
გიორგი მღებრიშვილი:  პროცედურები, ტენდერები, ეს ბუნებრივია, რადგან ჯერ ტარდება ბაზრის კვლევა, შემდეგ ტენდერი.
-ზამთარში რატომ არ კეთება ეს?
-რომელ ზამთარს?
-სამი ზამთარი გავიდა უკვე და...
-ან მე ვერ ვთქვი, ან თქვენ ვერ გამიგეთ. ტყის სახანძრო მანქანები აგვისტოში გვეყოლება, ეს ხელშეკრულება გაფორმებულია.
-ივლისში რომ მოხდეს ხანძარი?
-ივლისში რომ ხანძარი იყოს, ჩვენ ჩვენი რესურსი გადავანაწილეთ თავიდან.“
მღებრიშვილი თვლის, რომ მზად არიან მოსალოდნელი წყალმოვარდნებისა და ტყის ხანძრებისთვის, ვინაიდან წინა წლების სტიქიების პრობლემები გააზრებული და სამაშველო ჯგუფები გადამზადებულია. აგვისტოში ტყეებს საფრენი აპარატებითაც გააკონტროლებენ. ეს ყველაფერი მეტყველებს იმაზე, რომ ღონისძებების ძირითადი ნაწილი აგვისტოში ტყის ხანძრებთან ბრძოლისთვის მზდდება. ივნისი და ივლისი რომ არანაკლებ მნიშვნელოვანია, ეს რამდენიმე დღის წინ თბილისში მოსულმა ინტენსიურმა წვიმამაც დაადასტურა.“

„კურიერ პ.ს.“: სასამართლოში ერთი ზარით მოგვარებული საქმეები. სუს-ის უფროსის მოადგილე და ბიძინა ივანიშვილის დეიდაშვილი, რომლებიც გარკვეული ინტერესების სანაცვლოდ საქმეებს აგვარებენ - ასეთი სურათი იხატება სატელეფონო საუბრის ჩანაწერიდან, სადაც სოსო გოგაშვილი „დაიცავი საქართველოს“ ლიდერს, კახა მიქაიას ელაპარაკება. ისინი სხვადასხვა საკითხს განიხილავენ და ლაპარაკობენ კიდევ სხვა ფარულ ჩანაწერებზე, რომელიც სავარაუდოდ კუდ-ის საიდუმლო თათბირების დროს არის გაკეთებული. ამ თათბირებზე განიხილებოდა ბევრი სპეცოპერაცია და გახმაურებული საქმე. მათ შორის ნახსენებია გურამ შარაძის მკვლელობაც. ასევე ჩანს, რომ კუდ-ის თათბირების ჩანაწერების სანაცვლოდ უჩა მამაცაშვილი დიდი თანხების გადასახდელად ან ბიზნეს-ინტერსების დასაკმაყოფილებლადაც მზად იყო. როგორც ჩანს, შესაბამის მითითებებსაც იძლეოდა. ნახსენებია „ქართული ოცნების“ ერთ-ერთი მაღალჩინოსანი, რომელსაც საუბრის მონაწილეები ძალიან უხეშად მოიხსენიებენ და „ნარკობარიგას“ ეძახიან. ნახავთ ცოტა ხანში, ვისზეა ლაპარაკი. მთავარი კი აქ ის არის, რომ იკვეთება სოსო გოგაშვილის უხეში ჩარევა სასამართლოს საქმიანობაში. ამ სკანდალური ჩანაწერის ავთენტურობაში ჩვენ ეჭვი არ შეგვაქვს, ვინაიდან მის ნამდვილობას დიალოგის ერთ-ერთი მონაწილე თვითონ ადასტურებს ჩვენს ჟურნალისტთან.
სოსო გოგაშვილი: კახა, როგორ ხარ?
კახა მიქაია: ვაა, გაუმარჯოს.
გოგაშვილი: რას შვები, რავა ხარ?
მიქაია:  რამ გაგახსენა ჩემი თავი, ტო?
გოგაშვილი: შენ გამახსენე, შენ.
მიქაია:  მეე? კაია, თუ გაგახსენე.“
25-წუთიანი სატელეფონო საუბარი წარწერით „ექსკლუზივი“ გაზეთ „ქრონიკა პლიუსის“ რედაქტორმა საკუთარ ფეისბუქ გვერდზე პირველად ატვირთა. სუს-ის მოადგილე „დაიცავი საქართველოს“ ეპატაჟურობით გამორჩეულ ლიდერს მოწიწებით რომ ესაუბრება და ძმობას ეფიცება, უკვე გასაკვირია, თუმცა ჩანაწერს სკანდალურობას არა საუბრის ფორმა, არამედ მისი შინაარსი სძენს.
ელისო კილაძე: ჩანაწერი რეალურად ასახავს იმ მდგომარეობას, რა მდგომარეობაშიც არის დღეს ჩვენი ქვეყანა. არსებობს ყოფილი მაღალჩინოსანი კუდის, რომელსაც აქვს რაღაც ჩანაწერები უკრაინაში და მიდის პირდაპირ ვაჭრობა, რომ ის ამ ჩანაწერებს ჩამოიტანს, გამოვა სასამართლოზე, მისცემს ჩვენებას როგორც მოწმე, გააკეთებს საჯარო განცხადებებს და სამაგიეროდ ითხოვს ბიზნესების დალაგებას.“
კუდის ყოფილი თანამშრომელი, რომელიც სუს-ის მაღალჩინოსანთან კომპრომატებით ვაჭრობს, ჩანაწერის მიხედვით ვახტანგ გადელია, მეტსახელად პაპაიაა. ამ საუბრიდან ირკვევა, რომ მიქაიამ მასთან ინტერვიუ ჩაწერა და ვიდეომასალა გოგაშვილს გადასცა.
მიქაია:  მე რაც მინდოდა, რომ ნაცები ამბავი გამოძიებულიყო, შავაძის ამბავია, მერე გატაცების ამბავია, ლილუაშვილზე პანღურის ამბავია... ეს მე თქვენ მოგიტანეთ გულწრფელად, არაფერი არ დამიმალავს. ის დაჯდა კამერის წინ, მე ვითანამშრომლებო, ამ ჩანაწერებს ჩამოვიტანო, სასამართლო თუ გაიმართა, მე დავადგები პირზე. მეტი არაფერი.
გოგაშვილი: ტიპი მოტეხვას აპირებდა, აქდან ფული უნდოდა აეღო და წასულიყო.
მიქაია: თანაც რომ ითხოვდა ამას, როგორ ითხოვდა, გაგახსენებ ძმაო. „თქვენ მე მას გამიკეთებთ, როცა მე ჩამოვიტან. თუ მე ეს არ ჩამოვიტანე, თქვენ მე არაფერი არ გამიკეთოთ“. ფულს კი არ ითხოვდა, ლაპარაკობდა, რომ „ბიზნესს გამოფორმებთ, თუ ეს იქნება ვარგისიანი და თუ თქვენ ეს გამოგადგებათ“.
ელისო კილაძე:  სრულ სამართლებრივ ქაოსთან გვაქვს საქმე. ეს არის ქვეყანა, სადაც ვაჭრობით, აღებ-მიცემობით, ბიზნესის დალაგებით მოიპოვება ჩვენებები კონკრეტული მაღალჩინოსნების კონკრეტულ სისხლის სამართლის საქმეებზე და ამ ჩანაწერში ეს ჩანს მკაფიოდ.“
ამავე სატელეფონო საუბრით აშკარაა ისიც, რომ მიქაიამ ჩანაწერი არა მხოლოდ სუს-ის მაღალჩინოსანს, არამედ ბიძინა ივანიშვილის დეიდაშვილს, უჩა მამაცაშვილსაც მიუტანა.
მიქაია: უჩასთან საუბარში იყო, რომ უჩამ მითხრა მე, რომ თუ ამას გააკეთებს, გავუკეთოთ საქმეო. ყველაფერი გითხრა? აგერ გეუბნები.“
კახა მიქაია სატელევიზიო კომენტარისგან თავს იკავებს. ის აცხადებს, რომ ამ ჩანაწერში არსებულ საკითხებზე ჩვენებას პირველად პროკურატურას მისცემს, თუმცა ჩანაწერის ავთენტურობას ადასტურებს და რამდენიმე თემაზე განმარტებას მაინც აკეთებს.
-უჩას სახელი ისმის, ეს არის უჩა მამაცაშვილი?
კახა მიქაია: დიახ, რა თქმა უნდა.
-რა უნდა დაელაგებინა ამ უჩა მამაცაშვილს?
-არაფერი არ უნდა დაელაგებინა.
-ფოთში რაღაც ბიზნესების დალაგებაზე იყო საუბარი.
-არ არის ბიზნესზე საუბარი. იქ არის გარკვეულ მიწაზე საუბარი. ბიზნესის დალაგება და რაღაცეები, არაფერი არ ყოფილა.
-მას შემდეგ, რაც იმ კაცის მიერ მოწოდებული ინფორმაცია თუ აღმოჩნდებოდა მნიშვნელოვანი, იყო ლაპარაკი, რომ ეს ადამიანი გარკვეული ტიპის პრივილეგიებს მიიღებდა.
-ამ ადამიანს დავხმარებოდით სამართლიანობის აღდგენაში. ამ ადამიანს მის პარტნიორთან ერთად ჰქონდა სასამართლოში საქმე და ამ ადამიანს მიეღწია სამართლიანობის აღდგენისათვის.
-უჩა მამაცაშვილი ამაში როგორ უნდა დახმარებოდა?
-უჩა მამაცაშვილი კი არ უნდა ჩარეულიყო. უჩა მამაცაშვილს როცა ეს ვუთხარი, დაინტერსდა ამით ყველაფრით და თქვა, რომ კანონის ფარგლებში თუ შეიძლება, დაეხმაროს ხელისუფლება სამართლიანობის აღდგენაში და კანონის ფარგლებში სამართლის მიღწევაში, ეს იქნება კარგი.“
კიდევ ერთი საზოგადოებისთვის საგანგაშო საკითხი, რომელსაც ამ სატელფონო საუბრის დროს გოგაშვილი ახსენებს, კახა მიქაიას თხოვნით სუს-ის მაღალჩინოსნის მიერ სასამართლო საქმიანობაში ჩრევის და მასზე ზეწოლის ფაქტის აღაირებაა.
მიქაია: სასამართლოები რომ გაგაჩერებინათ, ტელეფონით რომ დედა მოუ...თ იმ ხალხს, არ გახსოვს? იმ ხალხს იმას ართმევდნენ და ტელეფონით შენ მოაგვარე სასამართლოს ამბავი. არ გახსოვს ტო?
გოგაშვილი: ერთი წუთით ძმაო, რა შუაშია ეგ, მერე იყო კახა.“
რომელ სასამართლო პროცესზე გამოიყენა გავლენები გოგაშვილმა, მიქაია არ აკონკრეტებს. ის ამბობს, რომ დეტალებზე მხოლოდ პროკურატურის გამომძიებელს დაელაპარაკება.
კახა მიქაია: მე შემიძლია გითხრა პირდაპირ, რაც შეეხება იმ ფრაზას, რომ „შენ გააჩერე სასამართლოები“ და რაღაცა, სასამართლოსთვის და მოსამართლისთვის არ მიუმართავს გოგაშვილს, ეს შემიძლია ახლაც პირდაპირ გითხრათ.
-საკუთარი გავლენა გამოიყენა მაშინ აბა?
-არანაირი გავლენა. გავლენა გამოიყენა გარკვეული თვალსაზრისით, თორემ სასამართლოზე ზეწოლა და მოსამართლეზე ზეწოლა არ ყოფილა, ხოლო მერე რა იყო და რას ნიშნავს ეს ფრაზა, ამას უკვე პროკურატურას ვეტყვი.“
გოგაშვილთან სატელეფონო საუბარში მიქაია არ მალავს, რომ კუდ-ის ყოფილ თანამშრომელთან ვიდეოინტერვიუს ჩაწერა ყოფილი ხელისუფლების წარმომადგენლებთან ანგარიშსწორებისთვის სჭირდებოდა. ამავე საუბარში იკვეთება, რომ გოგაშვილმა მიქაიას „წყაროსთვის“ ბიზნეს-წილების გადაფორმებასა და თანხის წინასწარ გადაცემაზე უარი თქვა.
კახა მიქაია: მე არანაირი ინტერსი ამ საქმეში არ მქონდა და ერთს გარდა - ნაცების დედის ტყ....-ს მეტი ინტერსი მე არაფერი არ მაქვს.
გოგაშვილი: მოვიდა, სცენა დაგიდგა, მოგიყვა რაღაცეები, გეუბნებოდ იქ თემა დამილაგე, აქ ფულს გთხოვდა, იქ რაღაც უკანონობას ითხოვდა... ის ითხოვდა, რომ „ფული მომეცით, რომ უკრაინაში წავიდე და მე იქიდან იმას ჩამოვიტან. ტიპი არის აბსოლუტური აფერისტი და ბლეფი.
ელისო კილაძე:  შეიძლება, არაფერში გამოსაყენებელი ის ჩანაწერები არ იყო. შეიძლება, ყოფილიყო სერიოზული მამახილებელი ჩანაწერები ყოფილი ხელისუფლების მაღალჩინოსნების წინააღმდეგ. ჩვენ არ ვიცით, აქ რაზეა საუბარი, რადგან გოგაშვილმა ამ ჩანაწერების შესწავლა არ მოახდინა, ანუ სავარაუდო დანაშაული დაფარა, საკუთარი თანამდებობრივი მდგომარეობა ბოროტად გამოიყენა და ცხადია, რომ ნორმალური ხელისუფლების პირობებში ეს გამოძიების საგანი უნდა იყოს.“
კუდ-ის ყოფილი თანამშრომელი ვახტანგ გადელია სატელევიზიო ინტერვიუზე უარს აცხადებს, სატელეფონო საუბარში კი მიქაიასთვის ინტერვიუს მიცემის და რაიმე სახის კომპრომატის ფლობის ფაქტს კატეგორიულად უარჰყოფს.
ვახტანგ გადელია: მე არცერთ ადამიანთან მაქვს ურთიერთობა, ახლო ურთიერთობა, რომ მე რაღაცნაირი საუბრები მქონდეს, არ გამაჩნია, მიქაიასთან ახლო ურთიერთობა.
-რაიმე კომპრომატები გაქვთ?
-კიდეც, რომ მქონდეს, არ ვაპირებ არაფერს, არაფერი არ მაქვს“.
მიუხედავად იმისა, რომ გადელია უარყოფს, ფაქტია, მიქაიას ის საუბარი ვიდეოზე აქვს ჩაწერილი და გოგაშვილისთვის და მამაცაშვილისთვის პირადად მიტანილი. იმის გამო, რომ ძალოვანი უწყების რეაგირებამ დაიგვიანა, ჩანაწერის თაობაზე მან მეგობარს - რუსუდან შარაძეს უამბო, რომელმაც დაიწყო გამოკვლევა, რატომ არ იყო დაინტერსებული სუს-ი, ინფორმატორისგან მიეღო ისეთი მტკიცებულებები, რომელსაც გურამ შარაძის მკვლელობის ფაქტზე ახალი გარემოებების გამოკვეთა შეეძლო. გოგაშვილი მიქაიას სწორედ ამ ფაქტის გამო საყვედურის სათქმელად ურეკავს.
სოსო გოგაშვილი:  შენ რა პონტში უთხარი, რომ ეგ ჩემთან მოიტანე? მე რატომ მახსენე მაგ გოგოსთან? ჩვენი ურთიერთობა არის დამყარებული იმაზე, რომ ეს მეგობრული ურთიერთობაა და იმ გოგოს რატომ უნდა ეგონოს, რომ ახლა მე რაღაც...
კახა მიქაია:  არაფერ არ ეგონება, სოსო, რას ლაპარაკობ, დაიბარებ და ეტყვი, რომ ეს არაფერი არაა. რატომ უნდა ეგონოს, ტო? (ყვირის) მე ვუთხარი მაგას, რომ ეს მივეცი და რეაგირება არ აქვს, ალბათ თვითონ გამოიტანა დასკვნა.
სოსო გოგაშვილი: თითქოს მოიტანე ისეთი, საიდანაც მე დავადგენ ახალ მკვლელს, მოვიგონებ ვიღაცას, თურმე გურამ შარაძის მკვლელი ვიღაც სხვაა და მე ესე იგი არაფერს არ ვაკეთებ. 
კახა მიქაია:  მე სულელი კი არ ვარ.  მე ვუთხარი რუსიკოს, რომ შესაძლებელია, ამაში რაღაცა იყოს, ეს აქვს უჩასაც, გოგაშვილსაც, გაარკვიე მეთქი.“
25-წუთიან ჩანაწერში ოპონენტს პრეტენზიებს გოგაშვილის მსგავსად მიქაიაც უყენებს. „დაიცავი საქართველოს“ ლიდერი სუს-ის უფროსის პირველ მოადგილეს იმ ვითარების გამო საყვედურობს, რომელიც სამეგრელოში ლევან შონიას გუბერნატორობის გამოა შექმნილი.
გოგაშვილი: ყოფილა რამე, რომ გითხოვია და მე არ გამითვალისწინებია?
მიქაია: მომისმინე, მე რომ ვითხოვე, ის რომ გაგეკეთებინა, სამეგრელოში გექნებოდათ კარგად საქმე. მე არ მითხოვია თქვენთვის არც თანამდებობა, არც არაფერი. მე ვითხოვდი ნაცების დედის....... და შონია წამლის ბარიგა დატოვეთ სამეგრელოში და მე გამომდევნენ ნაჯახით.
გოგაშვილი: მე შენთან მაქვს პირადული.
მიქაია: პირადული რა იყო, პირადულიდან არ გამოვდივარ, მე გამოვდივარ სახელმწიფოებრივიდან. წამლის ბარიგა, დედამ....ლი შონია, ყველა რომ დასცინის ისეთი კაცი, მე დამსდევდნენ ეს  ბოზისშვილები, როლანდა ახალაიას არ უკადრია, რაც ამათმა იკადრეს, ამათი დ...
გოგაშვილი: მაგაზე მოდი და ცალკე დავილაპარაკოთ.“
შონიას საქმიანობა არაერთხელ გამხდარა ოპოზიციური პარტიების მხრიდან მწვავე კრიტიკის საგანი, თუმცა სამეგრელო-ზემო სვანეთის გუბერნატორის ლანძღვა იმ ადამიანის მიერ, რომელიც მმართველი პარტიის აქტიურ მხარდამჭერად მოაზრებოდა, რეგიონში არსებულ სავალალო ვითარებაზე აშკარად მეტყველებს.
მურთაზ ზოდელავა: მიქაია, რომელიც არ არის არც ჩვენთან აფილირებული პირი, პირიქით, თითქმის 10 წელია ჩვენი ოპონენტია, თან რადიკალური ოპონენტი და ეს ყველამ იცის რეგიონშიც და მე მგონი საქართველოშიც,  ეს ადამიანის ამბობს იმას, რომ შონია არის ამ ხელისუფლებისთვისაც კი მიუღებელი ან წარმოუდგენლად რეპუტაციაშელახული, კორუფციისკენ მიდრეკილი მოხელე და ეს არის ნომერ პირველი მოხელე რეგიონში.“
სამეგრელოში კონტრაბანდული საქონლის ტვირთბრუნვით და ამ პროცესებში გუბერნატორის როლით ცოტა ხანში საგამოძიებო უწყებებიც დაინტერესდნენ. ფინანსურ პოლიციასა და სუს-ში ენმ-ს ადგილობრივი ოფისის წარმომადგენლები ამ თემაზე უკვე დაკითხეს.
ანა წითლიძე: ეს არის კონტრაბანდისტების მიერ გაყვანილი გზები, საიდანაც შემოდის კონტრაბანდული საქონელი და აქ რამოდენიმე მეტრში დგას სპეცდანიშნულების რაზმი. ფაქტიურად წარმოუდგენელია, რომ ამ კონტრაბანდისტებმა ეს ტერიტორია ისე გაიარონ, რომ ქართულმა სპეცსამსახურებმა ისინი ვერ შენიშნონ. ეს სქემა, რომელიც 90-იანი წლებიდან მოქმედებს და მაშინ იყო შეთანხმებული ოკუპანტებთანაც და აფხაზებთანაც, დღესაც მოქმედებს იგივე სქემა. ანუ ეს დანაშაულებრივი კლანი შონიას მეთაურობით, რომელიც მფარველობს ამ კონტრაბანდას, არის მისი დაწყობილი და ისინი უშუალოდ კავშირში არიან რუს ოკუპანტებთან და აფხაზებთან. ერთობლივი მოქმედებით ხდება ამ კონტრაბანდის ხელშეწყობა.“
გოგაშვილსა და მიქაიას შორის ფამილარული დამოკიდებულება, რომელიც სატელეფონო საუბრისას აშკარად იგრძნობა, ენმ-ს წევრებს უჩენს საფუძვლიან ვარაუდს, რომ ყველა ის აქცია, რომელიც სამეგრელოში მათი პარტიის წინააღმდგ იმართებოდა და რომლის აქტიური მონაწილეც მიქაია იყო, სუს-ის მიერ იყო მართული.
მურთაზ ზოდელავა: მონაწილეობს ცალსახად მხოლოდ ფინანსური ბვერკეტები, რომელსაც ივანიშვილი ხშირად იყენებს, არამედ ამ ფინანსურ ბერკეტებთან ერთად ის ყოველთვის იყენებს სუს-ს. ამ შემთხვევაში გოგაშვილი არის გაცხადებული პერსონა, რომელიც ამით არის დაკავებული. ეს საუბარი ნათლად აჩვენებს, რომ მას ყველაფერი შეუძლია და მზად არის, ნებისმიერ პარტიას, რომელიც ჩათვლის, რომ პრობლემაა ხელისუფლებისთვის, შეერკინოს ყველა მეთოდით.“
მიქაია აცხადებს, რომ კუდის ყოფილ თანამშრომელთან  ჩაწერილი ვიდეოინტერვიუს გამო ის პროკურატურაში უკვე დაჰკითხეს, თუმცა როდის დაიბარებენ და საერთოდ დაიბარებენ თუ არა გოგაშვილთან გამართული სკანდალური სატელეფონო საუბრის გამო კიდევ ერთხელ საგამოძიებო უწყებაში, როგორც მისთვის, ასევე მედიისთვის დიდი კითხვის ნიშნის ქვეშ რჩება.“

საქმე ეხება ვინმე „დომენიკ მანგოს“ (იგივე კუკური ბარამიძე), რომელიც პატრიარქის შეურაცხყოფისთვის ბოდიშს იხდის. პროცესი ძალადობის ფონზე და იარაღის მუქარით ხდება. ვიდეო დადგმულია. ეს ინფორმაცია „ნეტგაზეთს“შინაგან საქმეთა სამინისტროში დაუდასტურეს. როგორც შსს-ში განაცხადეს, პოლიციამ მოკვლევის ფარგლებში გამოკითხა პირი, რომელმაც ვიდეო გადაიღო. „გამოკითხვის შედეგად დადგინდა, რომ ვიდეო არის დადგმული და არავის მიმართ არ განხორციელებულა ძალადობის ფაქტი”, - ნათქვამია შსს-ს ინფორმაციაში. 

[bookmark: _Toc517067188]ოზურგეთში ნაციონალები სასამართლოს გადაწყვეტილებით უკმაყოფილო არიან  

ნაცმოძრაობა ოზურგეთის ინციდენტში მონაწილე ყველა პირის დასჯას ითხოვს, წინააღმდეგ შემთხვებაში დღეიდან საპროტესტო აქციების გამართვით იმუქრება. რაონულმა სასამართლომ გუშინ საკრებულოს ფრაქცია „ქართული ოცნების“ თავმჯდომარეს ბესო ქათამაძეზე თავდასხმისთვის 5 000 ლარიანი გირაო შეუფარდა. აროშიძე ბრალს აღიარებს, თუმცა მიიჩნევს, რომ ოპონენტის ცემა ასეთი ძვირიც არ ღირს. ნაცმოძრაობა კი განაჩენით უკმაყოფილოა და ხელისუფლებას სამართლებრივი დავის ნაცვლად ქუჩური გარჩევის შეთავაზებაში ადანაშაულებს.
წარდგენილ ბრალდებებში თავს გრძნობთ თუ არა დამნაშვედ და ეთანხმებით თუ არა?
ადვოკატი: უკიდურეს შემთხვევაში მოვითხოვდი 2 000 ლარის შეფარდებას. დანაშაულის ის კატეგორიაა, რომელიც ითვალისწინებს სხვა აღმკვეთ ღონისძიებას, გაუსვლელობის ხელწერილს. არ ჩათვალა სასამართლომ ასე, ცნობს დამნაშვედ. მას ჩვენება აქვს მიცემული, სულიერი აღელების ნიადგაზე მოხდა ეს ინციდენტიო. ის კაცი პატარა ბიჭი არ არის, გრძნობს და არ გაურბის ამ პასუხისმგებლობას“.
ბრალდების მხარე ამბობს, რომ გამოძიება გრძელდება და გამორიცხული არ არის, ნაციონალის ცემისთვის სხვა პირებიც დააკავონ.
შოთა ჩხაიძე: თუ გამოიკვეთება სხვა პირების ბრალეულობაც, მათ მიმართ მიღებული იქნება კანონით გათვალისწინებული ზომები. აროშიძის მიმართაც მიმდინარეობს ძიება და შესაძლებელია, შესაბამისი საგამოძიებო მოქმედებების ჩატარების შემდეგ დაუმძიმდეს მას ბრალდება.
დავით მჟავანაძე: წინასწარ იყო  ჯერ კიდევ წუხელ  დაწერილი განაჩენი.  უბრალოდ, მოსამართლემ  დღეს ამას ჩაქუჩის დარტყმით ოფიციალურად კანონის ძალა მისცა და რაც ყველაზე სამწუხაროა, მოსამართლემ და იმ პოლიტიკურმა გუნდმა, რომელმაც მიიღო ეს გადაწყვეტილება, წაახალისა კრიმინალი. ნაცვლად იმისა, რომ დამნაშავეს იჭერდნენ, ააშკარავებდნენ, პირიქით, ისინი კონტრაქციებითაც კი იმუქრებიან და ეს არის ორგანიზებული დანაშაულის გაგრძელება.“
სასამართლო პროცესამდე ენმ-ს ოზურგეთის რაიორგანიზაციის ხელმძღვანელმა ბრიფინგი ჩაატარა და თქვა, რომ მათთან ქათამაძის ცემის შემდეგ გურიის გუბერნატორის ახლო მეგობარი და გუბერნიის თანამშრომელი ნესტორ რამიშვილი მივიდა. სამართლებრივი დავის ნაცვლად პრობლემის მოსაგვრებლად მან ქუჩური გარჩევა შესთავაზა. იმ შემთხვევაში, თუ ამ წინადადებას ოპოზიცია არ დათანმხმდებოდა, ენმ-ს წევრების მტკიცებით, ხელისუფლების წარმომადგენელები მათ რეალური პრობლემების შექმნით დაემუქრნენ. ბრალდებას უარყოფს თავად რამიშვილი.
ნესტორ რამიშვილი: არის სრული სიცრუე, რასაც დათო მჟავანაძე ლაპარაკობს. არანაირი შეთვაზება არ მქონია. მე  ადრე ბესო ქათამაძეს ვუთხარი, რომ დავჯდეთ და დავილაპარაკოთ, ვინ დაგარტყა, რა დაგარტყა, რა მოხდა საერთოდ მეთქი და არანაირი შეთავაზება მჟავანაძესთან არ მქონია.
ზურა მელიქიშვილი: მიუგზავნეს ჩვენს დეპუტატებს ზეწოლისთვის ადამიანი, რომელებიც პირდაპირ ეუბნებოდნენ, ამ სამართლებრივ დავას შეწყვიტავთ ან არადა ცუდად დაამთავრებთ. სამართლებრივი დავის შეწყვეტისას ასევე ჰპირდებოდნენ, რომ ბესო ქათამაძეს ხელს გავარტყმევინებთ თავდამსხმელებსო. მე მინდა მივმართო „ქართულ ოცნებას“, პირველ რიგში ირაკლი კობახიძეს და თამარ ჩუგოშვილს, რომლებიც ფასადურ როლს ასრულებენ ამ ხელისუფლებაში, რომ ხელი აიღონ ძალადობისგან. წინააღმდეგ შემთხვევაში ეს ძალიან ცუდად დამთავრდება.
მიხეილ ბენიძე („სამართლიანი არჩევნები“): მნიშვნელოვანია, რომ ყველა კითხვას ადექვატურად აგეცეს პასუხი. ყოველად მიუღებელია ნებისმიერი სახის ძალადობა, მითუმეტეს თუ ეს არის ოპოზიცის და განსხვავებული პოლიტიკური შეხედულებების მქონე პირების წინააღმდეგ მიმართული.“
გამოძიება ოზურგეთში საკრებულოს დეპუტატის ცემის ფაქტზე 126-ე მუხლის პირველი ნაწილით მიმდინარეობს, რაც ცემას და სხვაგვარ ძალადობას გულისხმობს. ოპოზიცია საქმის გადაკვალიფიცირებას და მუხლის დამძიმებას მოითხოვს. ამ მოთხოვნით დღეს პოლიციასთან საპროტესტო აქციაც დააანონსეს.

მათი მტკიცებით, დაკავებისას პოლიციელებმა უფლებამოსილებას გადააჭარბეს და დაკავების პროცესში ძალადობის ფაქტები იკვეთებოდა. ისინი პროკურატურას, არასამთავრობო სექტორს და სახალხო დამცველს მიმართავენ, რათა დამნაშავეები გამოავლინონ. ისინი მათ დაკავებას პოლიტიკას უკავშირებენ.
გიორგი ხაბურზანია: ვაპროტესტებთ იმას, რომ ჩვენი დაკავება მოხდა, მათ შორის ჩემი, უკანონოდ, ქაშუეთის მიმდებარე ტერიტორიაზე, სადაც მე არ ვკეტავდი გზას, რაც საპატრულო პოლიციის დეპარტამენტმა ბრალად წამიყენა, რაც ვერ დაამტკიცეს სასამართლო პროცესზე და მოვითხოვ პროკურატურისგან და შესაბამისი უწყებებისგან, შსს-ს გენერალური ინსპექციისგან შესაბამის რეაგირებას, რადგან იყო თავიდან ბოლომდე უკანონო ჩემი დაკავება და იყო ძალის გადამეტება.
ტიტე გედენიძე: მოვიდა ერთ-ერთი პოლიციელი, წამიჭირა ყელში და წამაქცია. როდესაც მოვახერხე ადგომა, შსს-ს ერთ-ერთმა თანამშრომელმა გასცა ჩემი დაკავების ბრძანება. თან ეს ადამიანი არ იყო პატრულის თანამშრომელი, ეს იყო კრიმინალური პოლიციის თანამშრომელი. სხვა ადამიანმა დამაკავა და სხვა ადამიანმა გადამიყვანა სამინისტროში და შეადგინა ოქმი.
გიორგი მაჩაიძე: ჩემი დაკავების დროს არ იყო საპატრულო პოლიციის არცერთი თანამშრომელი. ყველა იყო კრიმინალური პოლიციის თანამშრომელი. დაკავების დროს ხელი გადამიგრიხეს და რომ ვთხოვდი, რომ არ გინდათ ხელის გადაგრეხვა და პირდაპირ მოგვყვებით მეთქი, იყო შეურაცხმყოფელი სიტყვებით გინება და შემდეგ მანქანაში რომ ჩამსვეს, მანქანაშიც ერთი-ორი დარტყმაც იყო.
დავით ოსიყმაშვილი: ჩვენ გვაბრალებდნენ გზის გადაკეტვას. გვეუბნებოდნენ, რომ თქვენ დაგაკავეთ უშუალოდ რუსთაველის გამზირზე. სინამდვილეში ჩვენი დაკავების კადრები იხილა მთელმა საქართველომ, სადაც ნათლად ჩანს, რომ გვაკავებენ ქაშუეთის წინ ტროტუარზე. მოსამართლემ მიიღო არასწორი გადაწყვეტილება და დაუჯერა შსს-ს წარმომადგენლებს, რომლებსაც მტკიცებულებად ჰქონდათ მხოლოდ ოქმი, რომელიც იყო შედეგენილი არაზუსტად. ჩვენი დამკავებლები იყვნენ სხვები, ოქმის შემდეგენები იყვნენ სხვები, მერე წარმდგენები - სხვები.

გადაწყვეტილება ბათუმის საქალაქო სასამართლომ მიიღო. გამოძიება 27 წლის ბესიკ ტაკიძეს ბუტა ანთაძის დამამძიმებელ გარემოებაში განზრახ მკვლელობას ედავება. ბრალდებული დანაშაულს აღიარებს, თუმცა ადვოკატი შემამსუბუქებელ გარემოებებზე საუბრობს და მუხლის შეცვლას ითხოვს. სასამართლო პროცესზე ბრალდებულმა მისი დაკავების დროს პოლიციელების მხრიდან არაადამიანურ მოპყრობაზეც ისაუბრა. 
დალი იმნაიშვილი: შელაპარაკება მოუვიდა, წადი რატომ ხარ შენ კიდევ აქ. მძიმე შეურაცხყოფა მიაყენა დედის მიმართ და შეაფურთხა სახის.. როგორც თითონ განმარტავს. ვითხოვთ გადაკვალიფიცირებას. ჩვენ არ ვართ ის პიროვნებები, რომ უარვყოთ. ძალიან განიცდის, ინანიებს, ბრალს აღიარებს, მაგრამ არა იმ მუხლით, რაც მას წარდგენილი აქვს. ფაქტიურად მოხდა პოლიციაში მისი წამება, არაადამიანური მოპყრობა და ვმუშაობთ ეხლა ამ საკითხზე.

მიშა პეტრემღვდლიშვილის ოჯახს ცხინვალიდან ამ დრომდე არავინ დაკავშირებია. 58 წლის მამაკაცი ოკუპანტებმა გორის რაიონის სოფელ ახალუბანთან იმ დროს გაიტაცეს, როცა საქონელს მწყემსავდა. გატაცებულთან ერთად ნახირში კიდევ 2 მწყემსი იმყოფებოდა. მათ ოკუპანტები დროულად შენიშნეს და თავს გაქცევით უშველეს. მიშა პეტრემღვდლიშვილი სავარაუდოდ საზღვრის უკანონო გადაკვეთის ბრალდებით არის დაკავებული. მომხდარის შესახებ ინფორმირებულია ყველა შესაბამისი სტრუქტურა. 
კონსტანტინე თავზარაშვილი: ახალუბანში მოხდა მორიგი გატაცება. ერთ-ერთი პიროვნება ახალუბნის მკვიდრი აძოვებდა საქონელს და მოხდა მისი გადაყვანა ე.წ. საზღვრის იქით. იგი გადაიყვანეს ცხინვალის ტერიტორიაზე ე.წ. იზოლატორში და ჩართულია შესაბამისი სამსახურები, მიმდინარეობს მოკვლევა და ალბათ სულ მალე იგი გამოშვებული იქნება და დაბრუნებული იქნება თავის საცხოვრებელ სახლში.

მსოფლიოს 2018 წლის ჩემპიონატის დასკვნით მატჩში  უმცროსმა ბორჯღალოსნებმა შოტლანდია 39:31 დაამარცხეს. ქართველმა მორაგბეებმა ისტორიაში პირველად მსოფლიო ჩემპიონატზე 3 მატჩი მოიგეს, 6 ერის ორი ქვეყნის ნაკრებს აჯობეს და ისტორიაში პირველად მეცხრე ადგილი დაიკავეს.

ეკა კვესიტაძე: რამდენიმე კვირაა, ფეისბუქში ხუმრობების ახალი სერია გავრცელდა „რა შევუკვეთე და რა ჩამოვიდა“. ეს ხუმრობა ძალიან კარგად შეიძლება მიესადაგოს ბოლო დროს საქართველოში განვითარებულ პოლიტიკურ მოვლენებს. უსამართლობის გამო ქუჩაში გამოსულმა ხალხმა ხელისუფლებას სამართალდამცველ სტრუქტურებში ძირეული ცვლილებები, კორუმპირებული და დამნაშავეებისთვის ხელის დამფარებელი სისტემის დანგრევა შეუკვეთა, მაგრამ საბოლოო ჯამში მივიღეთ მამუკა ბახტაძე პრემიერ მინისტრის პოსტზე. ფინანსთა ყოფილი მინისტრი და საქართველოს რკინიგზის ყოფილი ხელმძღვანელი, რომლის სახელიც აქამდე მოსახლეობის დიდმა ნაწილმა არც კი იცოდა და რომელიც ყოფილ პრემიერ გიორგი კვირიკაშვილზე ბევრად გამოუცდელი და უსახური ფიგურაა.
ქვეყნის ფაქტობრივმა მმართველმა ბიძინა ივანიშვილმა კვლავაც საკუთარ ინტერესებზე მორგებული თამაში ითამაშა. თითქმის 1 წელია, რაც კვირიკაშვილის თანამდებობიდან წასვლა ისედაც მოსალოდნელი იყო და თუ გავიხსენებთ, როგორი მოწიწებითა და სიყვარულით საუბრობდნენ ბოლო პერიოდში „ქართული ოცნების“ წევრები მამუკა ბახტაძეზე, რომელიც აქამდე მხოლოდ ინსტაგრამზე დასპონსორებული ფოტოებითა და საქართველოს რკინიგზის შემოსავლების რეკორდული შემცირებით იყო ცნობილი, ცხადი გახდება, რომ ბიძინა ივანიშვილს უკვე დიდი ხანია, გადაწყვეტილი ჰქონდა ფინანსთა ყოფილი მინისტრის გაპრემიერება, ოღონდ ამისათვის შესაფერის მომენტს ელოდა. ეს მომენტი სწორედ მაშინ დადგა, როდესაც ქუჩაში გამოსული ხალხის დასაშოშმინებლად მილიარდერს სამთავრობო ცვლილებების ილუზიის შექმნა დასჭირდა.
ერთი შეხედვით ივანიშვილმა მოსახლეობის კიდევ ერთხელ მოსატყუებლად მშვენიერი სვლა გააკეთა. სამთავრობო კარუსელის დატრიალების მოლოდინში კარგად გადაიფარა ზაზა სარალიძის პროტესტი. აქციების მთავარმა მოთხოვნებმა, რომელთა შორის ხორავას ქუჩაზე მომხდარი მკვლელობის ხელახლა გამოძიების მიზნით მთავარ პროკურორად სამოქალაქო საზოგადოების მიერ მხარდაჭერილი კანდიდატის დანიშვნა იყო, ჩრდილში გადაინაცვლა. „ქართულ ოცნებას“ ახლა იმის იმედი აქვს, რომ პროტესტის განელების პარალელურად ყველას დაავიწყდება, რას ითხოვდა ქუჩაში გამოსული ხალხი, ხოლო თუ თეა წულუკიანი დარჩება იუსტიციის მინისტრის თანამდებობაზე, ეს ვარაუდი ბოლომდე დადასტურდება.
ახლა ერთადერთი კითხვა ჩნდება - ასეთი სცენარის შემთხვევაში მზად არის თუ არა ოპოზიცია და სამოქალაქო საზოგადოება, ბიძინა ივანიშვილის ამ ცინიკურ ნაბიჯს ახალი ძლიერი პროტესტი დაუპირისპიროს, პოლიტიკური ტემპერატურა ასწიოს და „ქართული ოცნება“ ისევ კუთხეში მოიმწყვდიოს. პირდაპირ უნდა ითქვას, რომ ბოლო დროს ოპოზიციური პარტიების ქცევა ამგვარი იმედის საფუძველს არ იძლევა. პირიქით, ერთმანეთთან დაპირისპირების, ხშირად არასწორი ტაქტიკის არჩევისა და გრძელვადიანი ხედვის არქონის გამო სწორედ ოპოზიცია იქცა უმძიმეს კრიზისში ჩავარდნილი ხელისუფლების მაშველ რგოლად. 
ამ ეტაპზე ერთადერთი იმედისმომცემი ძალა გააქტიურებული სამოქალაქო საზოგადოებაა, რაც მხოლოდ არასამთავრობო სექტორს არ გულისხმობს, არამედ საზოგადოების პოლიტიკურად აქტიურ ნაწილს, რომლის რიგები სულ უფრო იზრდება და რომელიც მზად არის, მთავრობის არასწორი ქმედებები ქუჩაში გააპროტესტოს. სავარაუდოა, რომ უახლოეს პერიოდში „ქართული ოცნების“ ხელისუფლებასთან ბრძოლაში წამყვანი ძალა სამოქალაქო საზოგადოება იქნება, რომლისთვისაც ბიძინა ივანიშვილის ფეოდალური მმართველობის სისტემა უმნიშვნელოვანესი გამოწვევაა, მაგრამ ისიც ზუსტად უნდა ვიცოდეთ, რომ სამოქალაქო საზოგადოება ვერასოდეს ჩაანაცვლებს ოპოზიციურ პოლიტიკურ პარტიებს, ამიტომ ოპოზიციის გაძლიერება ახლა სასიცოცხლოდ მნიშვნელოვანია. 
ნიკა გვარამია: მე არ მიმაჩნია, რომ ოპოზიციური ძალები იყვნენ არაადექვატურები. მე ვფიქრობ, რომ ყველა ფლანგზე, იქნება ეს საპარლამენტო თუ არასაპარლამენტო ოპოზიცია, ოპოზიცია იყო ადექვატური. მათ დროზე დაიჭირეს სახალხო პროტესტის ტალღა. პოლიტიკური ცხოველებს პულსი ესინჯებათ იმ შემთხვევაში, თუ ისინი გრძნობენ სახალხო პროტესტის პულსს. მათი მთავარი ნაკლოვანება არის ფრაგმენტაცია. ვფიქრობ, რომ ოპოზიციას შანსი არ აქვთ გაერთიანების გარეშე და ეს ძალიან მნიშვნელოვანია. 
კვესიტაძე: ამ გაერთიანების შანს ხედავ? რასაც ვხედავდით ბოლო პერიოდში, იყო ერთმანეთთან დაპირისპირება.
გვარამია: ცუდია, მაგრამ ეს ბუნებრივიცაა. ჩვენ გვავიწყდება, რომ ეს ოპოზიციური ძალები ერთმანეთის კონკურენტებიც არიან, თუმცა წითელი ხაზები არის, რომლებიც ჯობია, რომ არ გადაიკვეთოს. მგონია, რომ „ქართული ოცნების“ ნაბიჯ-ნაბიჯ დასუსტება და ახლა ის არის შესული სპინში კრიზისის და ვერასოდეს იქედან ვერ ამოვა. ასეთი რამ პოლიტიკაში არ ხდება. დაღმასვლის შეჩერება პოლიტიკამ არ იცის. ეს არის წაგებული თამაში „ქართული ოცნებისთვის“ და დროის საკითხია მხოლოდ ამ საკითხის გაფორმება. ვფიქრობ, ეს რეალური პერსპექტივა უნდა იყოს ყველაზე კარგი სტიმული ოპოზიციური პარტიებისთვის, რომ მოიშორონ ივანიშვილი, საქართველოს მოაშორონ ოლიგარქი, რომელიც ქვეყანას თავზე აზის, სწოვს ყველა სასიცოცხლო ენერგიას, სპობს დემოკრატიას, აი, ეს კაცი მოიშორონ და მერე დემოკრატიული არჩევნებით თუ როგორც უნდათ, ისე გადაინაწილონ ხელისუფლება ქართველი ხალხის ნების შესაბამისად. ეს არის ოპოზიციის უმთავრესი ამოცანა, რაც მათ უნდა შეასრულონ.
კვესიტაძე: მე, სამწუხაროდ, ჯერ-ჯერობით ამის ნიშნებს ვერ ვხედავ. 
გვარამია: მე არ ვარ ასე პესიმისტურად განწყობილი. მგონია, რომ კოორდინაცია არის შესაძლებელი. იმ ძალებს არ ვგულისხმობ, რომლებიც ივანიშვილის სატელიტები არიან და ჩვენ გვყავს საქართველოში ასეთი ძალები, პარლამენტშიც მათ შორის და არავის არ სჯერა, რომ ირმა ინაშვილი ოპოზიციური პარტიაა. მე ვგულისხმობ ნამდვილად ოპოზიციურ პარტიებს და ვფიქრობ, რომ ეს რესურსი ჯერ ამოწურული არ არის ურთიერთკოორდინაციის. მთავარია შეთანხმება მიზანზე. აქ არავინ არ ლაპარაკობს, რომ ოპოზიციური პარტიები მერე ყველანი ერთად უნდა იყვნენ მთავრობაში. ესეც იშვიათად ხდება. ახლა ჩვენ ვართ უცნაურ გარემოებაში, როდესაც უნდა მოვიშოროთ მტარვალი. ამის შემდეგ რა მოხდება, ეს უკვე პოლიტიკურმა სპექტრმა და ქართველმა ამომრჩეველმა უნდა გადაწყვიტოს. 
კვესიტაძე: როგორც შენ ამბობ, ამ მტარვალმა ჯერ-ჯერობით კიდევ კარგი სვლა გააკეთა ამ ეტაპზე.
გვარამია: როგორც პოლიტიკაში ნამყოფი ადამიანი, შემიძლია გითხრა, რომ კრიზისების დროს მთავრობის დათხოვნა წინასაარჩევნოდ არის ძალიან სერიოზული სისუსტის დემონსტრირება. ეს იყო იძულებითი ნაბიჯი. მე არ მჯერა, როდესაც იძახიან, რომ ეს შიდა თამაშები... არა, ეს იყო იძულებითი ნაბიჯი. რა თქმა უნდა, იყო თანაკვეთაც. მან თავისი ნაბიჯი შეასრულა, ერთი კლანიდან მეორეს გადააბარა ხელისუფლება. ეს გასაგებია, ეს თანმხვედრი ამოცანაც შეასრულა, მაგრამ ეს იყო უკიდურესი სისუსტის გამოვლინება. 
პირველი უკიდურესი სისუსტის გამოვლენა იყო შოთაძის დათხოვნა, მიუხედავად იმისა, რომ შეიძლება პარადოქსულ რამეს ვამბობ, მაგრამ ამის მოტივაცია, რა თქმა უნდა, არ ყოფილა მასების დაშოშმინება, იმიტომ რომ შოთაძის დათხოვნა ვერ ჩაახშობდა პროტესტს. იქ შოთაძე არ იყო მხოლოდ ერთი სახელი და გვარი და ზოგადად საბოლოო ამოცანა იყო მკვლელების დასჯა, რაც არ მომხდარა მას შემდეგაც. შოთაძე იყო მსხვერპლშეწირვა და როდესაც ამისთვის იმეტებ იმ სისტემის პირველ პირს, რომელზეც დგას სუს-თან და შსს-სთან ერთად შენი ხელისუფლება და ალბათ შოთაძე იყო ერთ-ერთი მთავარი ფიგურა ბიძინა ივანიშვილის კარზე, არა სახელი და გვარი ირაკლი შოთაძე, არამედ გენერალური პროკურორი ირაკლი შოთაძე, როცა ხდება მისი მსხვერპლშეწირვა, ეს არის შიშით გამოწვეული. ეს არის უტყუარი პირველი ნაბიჯი ხელისუფლების ვერტიკალის ჩამოშლისა და მთავრობის ჩამოშლა იყო მეორე ნაბიჯი და კვირიკაშვილის უარი არის ყველაზე ღირსშესანიშნავი რამ, რაც კვირიკაშვილმა გააკეთა თავისი სამწლიანი პრემიერობის განმავლობაში.
კვესიტაძე: და მადლობის არმოხდა.
გვარამია: მადლობა მან მოიხადა, მაგრამ ძალიან მნიშვნელოვანი რამ თქვა, რომ ის მიდის იმიტომ, რომ აქვს შეუთანხმებლობები პარტიის ხელმძღვანელობასთან. ეს ორი რამ იყო ყველაზე უფრო ღირსშესანიშნავი და ფასეული, რაც კვირიკაშვილმა მთელი ამ წლების განმავლობაში გააკეთა. ის წავიდა ბევრად უფრო ღირსეულად, ვიდრე მისი წინამორბედი.
კვესიტაძე: შოთაძის გადადგომა იყო იმ მომენტში აუცილებელი ბარტყის გადმოგდება იმისთვის, რომ რაღაცა სჭირდებოდა იქ შეკრებილ საზოგადოებას. იმ დღეებში პროტესტი იყო ძალიან ცხელი.
გვარამია: ბარტყის გადმოგდება ხომ შიშით ხდება? ეს იყო შიშის გამოვლენა და ხელისუფლების ეროზიის პირველი გამოხატულება. ეს მოიტანა სახალხო პროტესტმა. ვინც ლაპარაკობს შეთქმულებების თეორიებზე, რომ ახლა ეს სჭირდებოდა, სახალხო პროტესტი პირიქით გამოიყენა იმისთვის, რომ კვირიკაშვილი გაეშვა... კვირიკაშვილის გასაშვებად არაფერი არ სჭირდებოდა საერთოდ. არ ვამბობ, რომ კვირიკაშვილის მიმართულებითაც არ გამოიყენა. ეს იყო თანაკვეთა ამოცანებისა, მაგრამ ძირითადი განმაპირობებელი იყო შიში.
კვესიტაძე: მას დიდი ხანია ჰქონდა ბახტაძის დანიშვნა გადაწყვეტილი და მე ამასწინათ როცა ვუსმენდი, ეკა ბესელია როგორი ეპითეტებით ლაპარაკობდა ბახტაძეზე, ზუსტად ვიცოდი...
გვარამია: ეკა ბესელიამ დიდი ხანია, ბიძინა ივანიშვილის გადაწყვეტილებების შესახებ არაფერი არ იცის საერთოდ. ის აღარ არის სეფე ქალი ივანიშვილის.
კვესიტაძე: ამის შემდეგ ცხადი იყო, რომ მას უნდა ბახტაძის გაპრემიერება. მას სჭირდება კიდევ უფრო მორჩილი და უსახური პირი, ვიდრე კვირიკაშვილი.
გვარამია: კვირიკაშვილი ამ მხრივ არ იყო გამონაკლისი, სამწუხაროდ. 
კვესიტაძე: კვირიკაშვილს ამ შემთხვევაში ჰქონდა ის, რომ უცხოელებთან მაინც ააწყო ურთიერთობა. 
გვარამია: კვირიკაშვილის გადადგომა იყო გადაწყვეტილი დიდი ხნის წინ. 
კვესიტაძე: ეს იყო ძალიან კარგი მომენტი მისთვის.
გვარამია: ეს იყო ძალიან ცუდი მომენტი. ეს არ იყო სამთავრობო კრიზისი. ეს იყო სახელისუფლებო კრიზისი, ანუ ყველა ხელისუფლების შტოს კრიზისი იყო. სახელისუფლებო კრიზისის დროს მთავრობის გადადგომა არის სისუსტის გამოვლინება და ადექვატურიც არ იყო მთავრობის დათხოვნა, იმიტომ რომ ყველაზე ადექვატური იქნებოდა, კვირიკაშვილს დაეთხოვა იუსტიციის მინისტრი და შს მინისტრი. ეს იქნებოდა რეალური ცვლილებები. ეს განმუხტავდა სიტუაციას. შენ რომ ამბობ, ორი კურდღელი მოკლაო, კვირიკაშვილის გაშვებით კურდღელი მოკლა, მაგრამ სახალხო პროტესტის კურდღელი როგორ მოკლა? ჩვენ ხვალ რომ ვნახავთ, წულუკიანი და გახარია იქვე არიან, როგორ ფიქრობ, რა მოჰყვება?
კვესიტაძე: ეს არის გამოწვევა. ვნახოთ, რა მოჰყვება. რამდენი ხანია, ზაზა სარალიძის პროტესტი მთავარი თემა არ ყოფილა. განელდა.
გვარამია: მოლოდინის რეჟიმი ჩაირთო და მოლოდინის რეჟიმის შემდეგი ტალღა შეიძლება კიდევ უფრო ძლიერი იყოს. მე გაგახსენებ იგივე მოლოდინის რეჟიმს წინა ხელისუფლების დროს, როდესაც ერთთვიანი მოლოდინის რეჟიმი იყო. ახლაც არის ჩართული მსოფლიო ჩემპიონატის. 
კვესიტაძე: დაღმასვლა ხელისუფლების არის დაწყებული.
გვარამია: რა უნდა თქვან ახლა პროტესტანტებმა, ახლა რომ პროტესტი იყოს? შესაძლოა, მათი ყველა მოთხოვნა ხვალ ასრულდეს, იქ არც გახარია იყოს და არც წულუკიანი. რაზე უნდა ილაპარაკონ?
კვესიტაძე: მე მგონი, გახარიაც იქნება და წულუკიანიც.
გვარამია: მოლოდინის რეჟიმი აბსოლუტურად რაციონალურია ჩემი აზრით, დასაბუთებულია. ელოდებიან. შესაძლოა, მათი მოთხოვნები ასრულდეს. ის ადამიანები, ვინც არ უნდა იყვნენ ხელისუფლებაში, ჩვენ ხომ თან სამოქალაქო სექტორის პროტესტზე ვლაპარაკობთ. სარალიძის მამამ ილაპარაკოს დღეს, რომ ბახტაძე არ იყოს პრემიერი, ეს მინიმუმ უცნაური იქნებოდა მისგან. ის ელოდება, მისი კონკრეტული მოთხოვნა რამდენად ასრულება.
კვესიტაძე: ჩემი განცდაა, რომ ამ დროის გაწელვამ, მსოფლიო ჩემპიონატი მნიშვნელოვანი ფაქტორია, რომ მიანელოს, შეჭამოს ეს თემა. 
გვარამია: „ოცნებას“ სამუდამოდ შეზელილი აქვს შარდი სახეზე. ამას არაფერი აღარ ეშველება.
კვესიტაძე: გახარია რატომ არ დანიშნა პრემიერ მინისტრად?
გვარამია: ეგეც ერთ-ერთი გამარჯვებაა სამოქალაქო სექტორის, თორემ ბახტაძეს არ დანიშნავდა ის არავითარ შემთხვევაში. ბახტაძესა და გახარიას შორის არ აირჩევდა ის ბახტაძეს, ჩემი აზრით, თუმცა გახარია იქნება ფაქტობრივი პრემიერი, სავარაუდოდ სუს-ს ხელმძღვანელთან ერთად. ბახტაძე რომ ნულოვანი ღირებულებისაა, ეს ზუსტად ვიცი.
კვესიტაძე: თუ გახარია და წულუკიანი დარჩნენ თავიანთ ადგილებზე, მაშინ ეს შეიძლება აღვიქვათ რამენაირ დათმობად სამოქალაქო საზოგადოებასთან?
გვარამია: არა. მაშინ ძალიან გაუჭირდება „ქართულ ოცნებას“ საპრეზიდენტო არჩევნების მოგება.
კვესიტაძე: ერთი ვერსიაა, რომ გახარიას ვერ დანიშნავენ და ის ისე დემონიზირებული არ იყო, როგორც თეა წულუკიანი, იმიტომ რომ წულუკიანის მიმართ გარდა სამოქალაქო აქტივისტებისა, დიდი შეტევა არის. 
გვარამია: ყველაზე უფრო თარგეტირებული თანამდებობის პირები, რომ მოვყვეთ შევარდნაძიდან და სააკაშვილის დროიდან, მე არ მახსოვს ასეთი პერფორმანსები, ერთიანობა, ერთნაირი ნარატივი ყველა პარტიის და ყველა არასამთავრობო ორგანიზაციის. კახა თარგამაძეც კი არ იყო ასეთი თარგეტირებული. ასე დემონიზირებული საქართველოს ისტორიაში არცერთი მინისტრი არ ყოფილა.
კვესიტაძე: ამას შეიძლება მეორე ახსნაც ჰქონდეს, რატომ არ დაინიშნა გახარია. 
გვარამია: ძალიან დიდი გამოწვევა იქნებოდა გახარიას მთლად გაპრემიერება, მაგრამ მე ვფიქრობ, რომ „ქართული ოცნება“ და ბიძინა ივანიშვილი მოწყვეტილები არიან პოლიტიკურ რეალობას. ეს დამართნიათ მათ წინამორბედებსაც. მეც ვყოფილვარ პარტიაში, რომელიც მოწყვეტია პოლიტიკურ რეალობას. ვერ ხედავ, ახლა რეალურად რა ხდება მათ თავს. ეს არ ღირს არც წულუკიანად, არც გახარიად და არც ორივეს ჯამად გადამრავლებულ ათზე. ეს არის უმოკლესი გზა საბოლოო კატასტროფამდე. 
კვესიტაძე: როდესაც იყო ახალგაზრდების პროტესტი, როცა გახარია გამარჯვებული გამოვიდა იმ პროცესებიდან, მე მაშინ ვთქვი, რომ მისი პერსპექტივა პრემიერობის მოკვდა, მაგრამ ის არის გამოკვეთილი ფიგურა. 
გვარამია: ეგ უკვე ჩანს, რომ გახარიაც დაღმავალია, მიუხედავად იმისა, რომ ახალდანიშნულია. რამდენიმე თვეა, ის შს მინისტრია. იმ ქვეყანაში, სადაც პრემიერი ყოველთვის არის დე იურე და არა დე ფაქტო, ანუ არაფერს არ აკეთებს, შს მინისტრის, სუს-ის ხელძღვანელის და პროკურორის თანამდებობები ყოველთვის იქნება უფრო მნიშვნელოვანი. ასეთი ქვეყანაა დღეს საქართველო. დღეს ყველაფერს წყვეტს ბიძინა ივანიშვილი და მას არავინ არ აინტერესებს, გარდა კუნთებისა და ეს კუნთები არიან ძალოვანები და სამართალდამცავები. ეს არის იუსტიციის მინისტრი, პროკურატურის ბლოკი, შს მინისტრი და სუს-ი. ეს სამი ადამიანია მისთვის მნიშვნელოვანი. პრემიერი მისთვის მთავარია, იყოს ჩუმად. 
კვესიტაძე: და არ იყოს გამოხატული ფიგურა, არ შექმნას ალიანსები და კავშირები. ღარიბაშვილის გადადგომის მიზეზი იყო ის, რომ მან თავისი კლანი გააძლიერა.
გვარამია: ღარიბაშვილის მთავარი მიზეზი ასევე პოლიტიკური კრიზისი იყო. მაშინ ძალიან ბევრი რამ მიება, მაგრამ არა ასეთი სიძლიერის. 
კვესიტაძე: მისი ფინანსური კლანი იყო მთავარი სალაპარაკო თემა. ერთ-ერთ მიზეზად კვირიკაშვილსაც ასეთი სახის კლანი...
გვარამია: ვფიქრობ, რომ ეს იყო კრიზისის განმუხტვის მცდელობა, რომელიც გამოვა თუ არა, ხვალ ვნახავთ, იმიტომ რომ კვირიკაშვილის თავის მოჭრა არავის არ უშველის. ის როგორი შეუმჩნეველიც იყო პრემიერობის დროს, ისეთი შეუმჩნეველი დარჩება მისი მოჭრილი თავი გადაყენების შემდეგ. ეს არ უშველის სახალხო პროტესტს და იმედი მაქვს, რომ ოპოზიცია ამას აცნობიერებს. რაც ვრცელდება კვირიკაშვილთან დაკავშირებით, ბიძინა ივანიშვილის გამონათქვამები თუ ვითომ გამონათქვამები, ავიღოთ, რომ ეს არის რეალობა. თურმე კვირიკაშვილის დროს სიღარიბე გაიზარდა და ჩვენ უნდა გვჯეროდეს, რომ ეს ივანიშვილმა არ იცოდა. 
კვესიტაძე: როდესაც ის დაბრუნდა პარტიის თავმჯდომარის პოსტზე, მან თქვა, რომ საქართველო ეკონომიკური ზრდის თვალსაზრისით არათუ რეგიონში და არამედ ევროპაში და ცენტრალურ აზიაში იყო მოწინავე.
გვარამია: ან ბიძინა ივანიშვილმა უნდა აღიაროს, რომ არის სიკვდილის პირას მყოფი ლენინი, რომელსაც „ისკრის“ განსხვავებულ ეკზემპლარს უბეჭდავდნენ, იმიტომ რომ სიფილისით კვდებოდა და არ უნდოდათ, რომ სიკვდილის წინ დაემწუხრებინათ და უნდა თქვას, რომ იდიოტია მომაკვდავი ძეგლი ან ის გვატყუებს. მგონია, რომ გვატყუებს. მეორე - ბანკირებთან მისი კავშირი. ბიძინა ივანიშვილი არის ამ ქვეყნის მთავარი ბანკირი. ის აკონტროლებს საბანკო სისტემას სრულად და ის იღებს აქედან შემოსავალს. მამუკა ხაზარაძის და კვირიკაშვილის ალიანსის შესახებ როგორ გაიგო ბიძინა ივანიშვილმა პირველად? ანაკლიის პორტი როგორ გაიგო ივანიშვილმა პირველად? როგორ შეიძლებოდა ეს არ ცოდნოდა, მის კარზე ხდებოდა ეს დაპირისპირება რეალურად იქნებოდა ეს ხაზარაძის დაჯგუფება თუ იქნებოდა ჩხარტიშვილი-ფარცხალაძის დაჯგუფება და გაიმარჯვა ხაზარაძე-კვირიკაშვილის იდეამ და მან გადაწყვიტა, რომ ამ იდეას უნდა გაემარჯვა. ბახტაძე არის ფარცხალაძე-ჩხარტიშვილი-გახარიას კლანის ნაწილი, იმიტომ რომ რკინიგზიდან მოდის ეს ერთობა და ახლა აღმოაჩინა, რომ იმათ გაუმარჯვიათ და ვინ არიან და ინვესტიცია არ ხორციელდება. ადამიანმა, რომელმაც ყველაფერი იცის და სუს-ი ყოველდღიურად ყველაფერს უყვება, საქართველოში რა ხდება. 
„იუნისეფის“ დასკნით რომ აღმოაჩინა ბიძინა ივანიშვილმა, საქართველოში სიღატაკე რომ არის, სრული დაცინვაა იმ დეპუტატების, რომელიც ალაპარაკა. იმ დეპუტატების ადგილას არასდროს აღარ გამოვიდოდი სატელევიზიო კომენტარის გასაკეთებლად. არჩილ თალაკვაძე ჩვეულებრივი გვამი ხომ არის იმის მერე, რაც ქნა? როცა 29-ჯერ გაიმეორა, რომ „იუნისეფს“ იხილავდნენ. ამის შემდეგ ამ ზედმეტად დავარცხნილი ადამიანების კომენტარი რა თემაზე უნდა დაიჯერო?
კვესიტაძე: სიღარიბე  ახლა რომ აღმოაჩინა და მანამდე ეკონომიკური განვითარებით ერთ-ერთი მოწინავე ვიყავით მსოფლიოში.
გვარამია: მამუკა ხაზარაძე რომ საქართველოს მთავარი უბედურებაა, ეს რომ აღმოუჩენია. მე სერიოზულად ვღელავ მამუკა ხაზარაძის გამო, იმიტომ რომ საერთოდ არ გამოვრიცხავ, რომ თიბისი ბანკზე და მამუკა ხაზარაძეზე იყოს რაღაც ტიპის შეტევები, იმის გამო რომ კვირიკაშვილთან კავშირები ჰქონდა.
კვესიტაძე: იყო ეს შეტევები. გაგახსენებ, რომ დასპონსორებული მედიები ამ ხნის განმავლობაში წერდნენ, რომ ამ კარვებს, ყველაფერს აფინანსებს მამუკა ხაზარაძე.
გვარამია: სასაცილო რამეს გეტყვი, რომ ხაზარაძეს და რუსთავი2-ს დაბრალდა მიტინგების და ა.შ. დაფინანსება. სიგიჟეში იმყოფებიან, მაგრამ ეს სიგიჟე კრიზისის მანიშნებელია.
კვესიტაძე: ბიძინა ივანიშვილს ყველაზე მეტად რისიც ეშინია, ეს არის მის პარალელურად ალიანსების შექმნის. მან ალიანსების შექმნის საფრთხე დაინახა კვირიკაშვილს, ხაზარაძეს და კიდევ სხვა მინისტრებს შორის და ეს იყო  მისთვის პრობლემა.
გვარამია: მამუკას მიმართ ღრმა პატივისცემის მიუხედავად, როგორც პოლიტიკური ცენტრი ამის განხილვა...
კვესიტაძე: ცენტრი არა, კლანი.
გვარამია: როგორც კლანი თუნდაც, შეიძლება საუბარი იყოს ფულის კეთებაზე, მაგრამ პოლიტიკური ამბიციები კვირიკაშვილს, როგორც პრემიერს, არ ჰქონია და ხაზარაძეს არ გამოუხატავს არასდროს. რა კლანზეა ლაპარაკი? ფულის დაგროვების ეშინია კონკრეტულ ხელში, იმიტომ არის ახლა კალაძე მეცხრეხარისხოვანი თავისი იდეების, კი ყოყოლოჩინობს და დადის გაბღენძილი, მაგრამ კალაძე უკვე მომხდარი ფაქტია, კასტრირებულია პოლიტიკურად სრულიად და იმ შემთხვევაში, თუ საჭირო იქნება, ისიც აღმოჩნდება არა პოლიტიკურ პენსიაში, არამედ სხვა ტიპის პენსიაში, ამაში დარწმუნებული ვარ.
კვესიტაძე:  ერთი სასაცილო რამეც უნდა ითქვას ბახტაძეზე: რასაც ბახტაძემ ხელი მოჰკიდა, იქ ყველაფერი ცუდად წავიდა, რკინიგზაშიც ცუდად წავიდა და პოლიტიკური ფსონიც არასწორად დადო 2012 წელს, როდესაც ფული ჩაურიცხა ენმ-ს.
გვარამია:  ბახტაძე კარგი გასარჩევია, როგორც მომავალი შემდგარი პრემიერი, მაგრამ კიდევ რა შეიძლება მოხდეს? ქუმსიშვილს და ალავიძეს ექნებათ სერიოზული პრობლემები. ესენი არიან კლანის წევრები კვირიკაშვილის და საერთოდ კვირიკაშვილის კლანზე იქნება ნადირობა და ახლა უკანა რიცხვით ვხვდები, ძმებ გაჩეჩილაძეების გამოსვლები რითი იყო ნაკარნახევი მაშინ კვირიკაშვილის წინააღმდეგ. ბიძინა გეგიძე, რომელიც ამ ხალხს აერთიანებს, ახლა არის ივანიშვილის ერთ-ერთი მაყირებელი პარლამენტის და იქიდან მოწოდებული სიგნალი იყო, რომ დაარტყით კვირიკაშვილს. იქ დაიწყო რეალურად კვირიკაშვილზე დარტყმა. მაშინ კი გამიკვირდა, მაგრამ ფაქტი ეგ არის, ახლა ჩანს, ქუმსიშვილი და ალავიძე, მე ველოდები დაპატიმრებებს. ქუმსიშვილს აქვს ბევრი მიზეზი იმისთვის, რომ აღმოჩნდეს გისოსებს მიღმა, ის იყო შავი ფულის კასირი, ის აგროვებს, დღემდე აგროვებდა ქართველი ბიზნესმენებისგან ქეშს, გამოდით ქართველო ბიზნესმენებო და ილაპარაკეთ, თქვენი სახელებიც ვიცით, ვისგანაც აგროვებდა და დავასახელებთ ბოლოს ამ სახელებს და უხერხულ მდგომარეობაში ჩავარდებით. ჩვენ ვიცით, რომ ეს ასე იყო და ეს იცოდა ივანიშვილმაც. ეს იყო მისი დაკვეთით გაკეთებული. რაც შეეხება ალავიძეს, იყო ინფრასტრუქტურის მინისტრი და ამაზე უფრო დიდი სარჩო -სანოვაგე არცერთი სამინისტრო არ არის. იქაც კონსტროლის პალატა უკვე შედის და საგანგაშო რაღაცეების წამოღებას აპირებს. კვირიკაშვილს აქვს ერთადერთი გამოსავალი - ეს არის პოლიტიკური კარიერის...
კვესიტაძე:  გაბედავს?
გვარამია: არ ვიცი, მაგრამ ამის ინდიკაციები არის. კვირიკაშვილი არის გადამდგარი პრემიერი, რომელსაც პარლამენტში აღმოაჩნდა მომხრეები, რომლებმაც დაარტყეს ივანიშვილს მისი გადადგომის შემდეგ, მაგ. ლევან კობერიძე, რომელმაც თქვა, რომ კვირიკაშვილის გადადგომა არის ეკონომიკის გამაუმჯობესებელი პრემიერის გაშვება, მაშინ, როდესაც სახალხო პროტესტი ეხება ადამიანის უფლებებს.
კვესიტაძე: ერთადერთი ინტრიგა რჩება თეა წულუკიანთან დაკავშირებით - დარჩება თუ არა თეა წულუკიანი?
გვარამია: მე სეირის მაყურებელი ვარ. არცერთი გადანაცვლებით ჯამი არ შეიცვლება... ბექა დავითულიანი საერთოდ ვინ არის? თუმცა აქამდე არც ბახტაძე არ ვიცოდით, ვინ იყო. გვაქვს აირაის ციფრები ბახტაძის ცნობასთან დაკავშირებით, ვინ მივიღეთ ჩვენ პრემიერად, ბახტაძე არის ბოლოს წინ ადგილზე, გია ჟორჟოლიანია ბოლო ადგილზე, რომელსაც აქვს 9%-იანი მოწონება, 22%-იანი არმოწონება  და 55%-იანი უცნობია. 
კვესიტაძე:  დღეს ბახტაძეს რა ერქვა, იმას ვიხსენებდი.
გვარამია: ბახტაძე იყო რკინიგზის შეფი 2017 წლის ნოემბრამდე და სრულიად გაანადგურა რკინიგზა, სრული კრახი განიცადა რკინიგზამ, რომელიც იყო ერთ-ერთი ყველაზე უფრო აწყობილი სტრუქტურა ენმ-ს ხელმძღვანელობის დროს.
კვესიტაძე: რასაც ხელს ჰკიდებს, ყველაფერს აფუჭებს.
გვარამია: მოდით, შევადაროთ ციფრები. 2009-დან 12 წლამდე რკინიგზას ჰქონდა 227 მლნ დოლარი შემოსავალი. მისი მმართველობის პერიოდში 13-დან 16 წლამდე ჰქონდა 87 მლნ დოლარი, მესამედი ფაქტიურად წმნდა მოგება, ტვირთბრუნვა 20 მლნ ტონიდან შემცირდა 10 მლნ ტონამდე 2017 წელს და რაც მთავარია, ეს საერთაშორისო სტანდარტებით ფასდება, რადგან გასულია საერთაშორისო ბირჟებზე, დაუვარდა მას ერთი საფეხურით შეფასება და ნეგატიური პროგნოზით ქვოტირებს ის საერთაშორისო ბირჟებზე. რკინიგზაში მისი კლანი იყო გახარია, ჩხარტიშვილი, მამაცაშვილი, ფარცხალაძე. ამ კლანმა მოიგო რეალურად დღეს. ეს მოხდა რეალურად. პოლიტიკურად რა  მოხდა? პოლიტიკურად კრიზისი განმუხტვის მცდელობაა, მაგრამ კიდევ ერთხელ ვამბობ, როგორც კი დაინახავენ გახარიას და წულუკიანს იმ სიაში, ეს კრიზისი გაძლიერებულად წამოვა წინ და კვირიკაშვილის მომხრეები ამ კრიზისის გაპროტესტებას შეუერთდებიან.
ბიძინა ივანიშვილი რომ იძახის, რომ საგარეო ვალზე ჰქონდა დიდი პრეტენზია, თუ 1 მილიარდით გაიზრდა, მე რატომ არ ვიცოდი ამის შესახებ არაფერიო და ვის უნდა ეთქვა ივანიშვილისთვის საგარეო ვალის ზრდის შესახებ? რომელი სამინისტროა პასუხისმგებელი?
კვესიტაძე:  ეკონომიკის.
გვარამია: ფინანსთა. ფინანსთა მინისტრი გახდა პრემიერი და რანაირად შეიძლება, კვირიკაშვილი მოხსნა ამ დროს და ბახტაძე დანიშნო პრემიერად?
კვესიტაძე:  ივანიშვილი როცა გამოვიდა კულუარებიდან და ცალი ფეხი გადმოდგა ავანსცენაზე, მართალია ის დამალულია ისე, რომ პანაშვიდზეც აღარ მიდის, რომ ჟურნალისტებმა რამე კითხვები არ დაუსვან კრიზისთან დაკავშირებით, პარტიის თავმჯდომარეა ოფიციალურად, მას მარგველაშვილმაც მოუწოდა, რომ დაამთავროს ეს არაფორმალური მმართველობა და თვითონ გახდეს პრემიერი.
გვარამია: მე მგონია, იყრის პრეზიდენტად კენჭს.

კვესიტაძე: რატომ გადაწყვიტა ივანიშვილმა, რომ თვითონ არ გამხდარიყო პრემიერ მინისტრი? მეორე, თეა წულუკიანი დატოვებს თუ არა მინისტრის პოსტს, თუ ის დარჩება გუნდში?
გუბაზ სანიკიძე: მე მგონია, რომ ბიძინა ივანიშვილი გახდა ჩვენი თანამებრძოლი. ჩვენ ხანგრძივად ვიყავით ღრმა ოპოზიციაში და ის შემოგვიერთდა ჩვენ. აქ ძალმოსილებას და გაბარიტებს არ აქვს მნიშვნელობა. რაც შეეხება მის მობრუნებას, როგორც ჩანს მარცხენა ფეხით შემოვიდა ის ქართულ პოლიტიკაში და ის შემოვიდა იმ დანაღმულ ველზე, რომელიც თვითონ დანაღმა და იმის სქემა დაკარგა.
გვარამია: არ გგონიათ, რომ უფეხოდ გავა ამ პოლიტიკური ველიდან?
გუბაზ სანიკიძე: ღმერთმა ქნას, მარტო უფეხოდ გავიდეს. ის შემოვიდა ყველაზე ცუდ პირობებში და ცუდ დროს. მან დაუშვა სტრატეგიული შეცდომა, რომელიც მძიმედ დაუჯდება.
კვესიტაძე: რა არის ეს შეცდომა?
გუბაზ სანიკიძე: მობრუნება პოლიტიკაში.
გვარამია:  ამ ცვლილებით თუ წულუკიანი და გახარია დარჩებიან მთავრობაში, ვერანაირი კურდღელი მან ვერ მოკლა, გარდა იმისა, რომ მოიშორა მისთვის ეკონომიკურ სქემებში ახლა უკვე არახელსაყრელი კვირიკაშვილი და ახალი ეკონომიკური სქემით ჩაანაცვლა. ამან შეიძლება მისცეს მას პოლიტიკური დივიდენდი? იყო თუ არა შოთაძის გაშვება პოლიტიკური სისუტის ნიშანი და არა პასუხი ხალხის მოთხოვნაზე ქუჩაში?
გუბაზ სანიკიძე:  ჩვენ რა ინფორმაციაც მივიღეთ ახლა „ოცნების“ შეკრებასთან დაკავშირებით, ინფორმაცია ჟონავს ყოველთვის, ბევრია ამბის გამომტანი, ჩვენ მივიღეთ რა სურათი? არავითარი არც სამართლიანობაზე, არც სარალიძის და მაჩალიკაშვილის თემაზე არ იყო საუბარი, გაკვრით იყო, რომ მერე ვინმეს ეკითხა, რომ დაეფიცათ ხატზე, რომ იყო ამაზეც საუბარი, მაგრამ იქ იყო რაზბორკა ფინანსური კვირიკაშვილის და ივანიშვილის. მე ამ საქმეების დიდი სპეციალისტი არ  ვარ და როდესაც არ ვარ სპეციალისტი და ამას ვხედავ, ეს უკვე ცხადია.
გვარამია: სახალხო პროტესტებს მნიშვნელობა არ ჰქონია ხელისუფლების გადაყენებაში?
სანიკიძე:  ყველაფერს ერთად ჰქონდა.
კვესიტაძე:  კვირიკაშვილის გაწირვა, თუ არ გაიწირება თეა წულუკიანი, რა შედეგს მოიტანს?
სანიკიძე:  არავითარ შედეგს არ მოიტანს. მე არა მგონია, წულუკიანი გაუშვას ივანიშვილმა, მარტივი მიზეზით, მე რამდენადაც ვიცნობ მას, ხშირი ურთიერთობები არ მქონია, რამდენჯერ ვარ შეხვედრილი, როცა პრემიერ მინისტრი იყო და ვიყავი ჩემი მიმართულებით შეხვედრაზე, კერძოდ იმ საქმეზე ვიყავი შეხვედრაზე, რაზეც ვიყავი ახლო აღმოსავლეთში და ჩრდ. კავკასიაში, სხვა თემებზე მე ივანიშვილთან არ მქონია ურთიერთობა. რასაც მე ვხედავ, მან არ იცის, რა არის პოლიტიკა. ის არის დილეტანტი ამ საქმის. წარმოდგენა არ აქვს საშინაოზე და საგარეოზე ლაპარაკი ზედმეტია. მან არ იცის შერჩევა ვითარების. მთავარი პრობლემა ივანიშვილის მარტო არცოდნა არ არის. ის იმდენად არმცოდნეა, რომ ისეთი მრჩევლები ჰყავს, რომლებიც მასზე უფრო არაკომპეტენტურები არიან.
გვარამია: მაგალითად?
სანიკიძე:  ვინც ტრიალებს მის გარშემო და არ ჩანს. ის, რაც მოხდა, რომ კვირიკაშვილის ხელისუფლების გაშვება მოხდა, ეს გააღრმავებს კრიზისს. წულუკიანს ის არ გამოცვლის, ეს მისი ძველი გვარდიაა.
გვარამია: წულუკიანს ძალიან ბევრი აქვს მოსაყოლი და თან წულუკიანის ფსიქიკის ადამიანს ვერ ენდობა.
სანიკიძე: წულუკიანი კერკეტი კაკალია და მაგაში გეთანხმებით.
გვარამია:  ვერ ენდობა, რომ ის ყველაფერს არ მოყვება მაგ, ხვალ დილიდან, თუნდაც რუსთავი2-ის ეთერში, თუნდაც რუსთავი 2-ის საქმესთან დაკავშირებით რა დავალებები გაიცემოდა. ძალიან რთული იქნება მისი მოშორება.
სანიკიძე: თეა წულუკიანი კერკეტი კაკალია. არ არის მონა, განსხვავებით სხვებისგან. ის უფრო, სამხედრო თვალსაზრისით რომ ავიღოთ, მოქირავნეა, რომელმაც შეიძლება ისეთი ნაბიჯი გადადგას, რომ უარესი გამოუვიდეს იმას, ვინც ის დაიქირავა. დანარჩენები მონები არიან. სიცრუეს და ფარისევლობას როცა დასთეს, მერე მიიღებ მონობას.
გვარამია: ამ მძიმე მდგომარეობიდან შეძლებს თუ არა გამოსვლას „ქართული ოცნება“ და რა არის საჭირო იმისთვის, რომ დასრულდეს „ქართული ოცნება“ ამ კრიზისის შედეგად?
სანიკიძე: აქ პრობლემა „ქართული ოცნება“ გამოვა თუ არა, არ არის. „ქართულმა ოცნებამ“ წითელ ზღვარს გადააბიჯა და უკვე პოლიტიკური მოუსავლეთისკენ მიდის. პრობლემა არის - ოპოზიცია რას შვება და ქუჩაში რა ხდება, რადგან რაც ახლა ხდება, ძალიან აჭრილი და ჩამოუყალიბებელია. ესეც პრობლემაა ივანიშვილისთვის, რადგან თავი ვერ მოუძებნა ოპოზიციას და ვერც მოუძებნის.
კვესიტაძე:  სამთავრობო კარუსელის დატრიალება, მოლოდინის შექმნა, ვინ იქნება ეს მინისტრი, წულუკიანი დარჩება თუ არა, გამოიყენა იმისთვის „ოცნებამ“, რომ პროტესტის მთავარი მოთხოვნები ნაცვლად იმისა, რომ ჩრდილში გადაეწია, პროეტესი დაეშოშმინებინა, ფიქრობს, რომ ცეცხლი მინავლდება და ისეთ ძალას ვეღარ მოიკრეფს, წულუკინი რომ დარჩეს თუნდაც გაგრძელდება ისეთივე პროტესტი როგორც წინა კვირას ქუჩაში?
სანიკიძე:  პროტესტი არის ძალიან სპეციფიური საკითხი პოლიტიკაში. მის გარემოცვაში, თუნდაც პარლამენტში და მთავრობაში ერთი კაცი ვიცი, ვისაც წარმოდგენა აქვს, პროტესტი რა არის. დანარჩენებს წარმოდგენაც არ აქვთ.
კვესიტაძე: ვინ არის?
სანიკიძე:  ზვიად ძიძიგური და ის დღეს არის დადუმებული, ამიტომ მიტინგების, ქუჩის მართვის სპეციალისტები მას არ ჰყავს და ამიტომ „ოცნების“ წარმომადგენლებს არ აქვთ წარმოდგენა, როგორი უკმაყოფილებაა ქვეყანაში. ივანიშვილს რომ არ აქვს წარმოდგენა, ეს ფაქტია. მთავარი ამოცანა არის დრო და ტექნიკა, როდის მოხდება და რას მოიმოქმედებს ოპოზიცია. მე ჩემი მოსაზრება მაქვს. მე არ ვამბობ, რომ ოპოზიცია უნდა შერიგდეს, მაგრამ ოპოზიცია უნდა მორიგდეს გარკვეულ საკითხებზე. ესეთი საკითხია რიგგარეშე არჩევნები, ოღონდ მაჟორიტარული სისტემის გაუქმებით. სხვანაირად არ გამოვა, იგივეს შეეცდება და მერე ნამდვილად დაგვჭირდება რევოლუცია. გააყალბებს, ცდუნება აქვს ამის და ჩემთვის არის სანიშანსვეტო, ყველას ვეუბნები, რომ გაიხსენეთ ბათუმის დაკარგვა, როდესაც თურქები შემოვიდნენ, ბოლშევიკი სერგო ქავთარაძე, სამუსლიმანო-საქართველს ლიდერი მემედ აბაშიძე და გენერალი მაზნიაშვილი, ერთმანეთის მტრები, შეთანხმდნენ და ბათუმი დაიბრუნეს. ქვეყანაა დასაბრუნებელი, ხალხო. საქართველო არის დიდ ხიფათებში. ჩვენ უმეტესწილად ვსაუბრიბთ მაინც საშინაო პრობლემებზე, გარეთ ცეცხლი ანთია საქართველოს საწინააღმდეგოდ და თუნდაც ბოლო მოვლენები გავიხსენოთ, რაც მოხდა.

კვესიტაძე:  რა მოლოდინი გაქვთ წულუკიანთან დაკავშირებით?
შალვა ნათელაშვილი: წულუკიანამდე არ უნდა დავიყვანოთ პროცესი.
კვესიტაძე: ლაკმუსის ქაღალდი იქნება, როგორ რეაგირებს ქუჩის პროტესტზე.
გვარამია:  განსხეულებულია უსამართლობა წულუკიანში დღეს საქართველოში. მე მგონი, ქოცებშიც უკვე.
ნათელაშვილი: გეთანხმებით, მაგრამ უსამართლობის მეფე, თუ შეიძლება ეს სიტყვა ვიხმაროთ ამ სიტუაციაში, არის ბიძინა ივანიშვილი და ყველა მინისტრი, გამგებელი თუ გუბერნატორი, ვისაც ნიშნავს, არის ამ უსამართლობის განმახორციელებელი. 
გვარამია:  დღეს აქვს მთავარი მისია, რომ რუსთავი2-ის დროებითი ღონისძიება მოიხსნას. მაგაზე მუშაობს გამალებით. შეიძლება მაგის გამოც ინარჩუნებენ თანამდებობაზე.  წულუკიანს მოხსნილს პირდაპირ ვხედავ მოლაპარაკეს ჩვენს სტუდიაში უსასრულოდ. ის არ წავა ისე, რომ კუდი არ მოიქნიოს და ეს იცის ივანიშვილმა. რას აპირებს ოპოზიცია? ერთგვარად მაკოორდნირებული როლი გქონდათ ამ ბოლო პეიოდში ამ აქციებთან დაკავშირებით. ახლა ტაიმ აუტი გაქვს, მგონია, რომ რაციონალური ტაიმ აუტიდან ელოდებით, ვიცით, რომ საბოლოო მიზანი ივანიშვილია, მაგრამ საპროტესტო მუხტსთვის გახარიას და წულუკიანის ახალ მთავრობაში ყოფნა საკმარისია და ალბათ ამას ელოდებით? ამ ხალხს რომ ნახავთ, მერე რა ხდება?
ნათელაშვილი:  დღეს არ დგას საკითხი პოლიტიკური კონკურენციის, რომელი პარტია გამარჯვებს ან ნეიტრალურ პოზიციებზე გავა. დღეს საქართველოში ბიძინა ივანიშვილმა, თუ დავესესხებით კანტს, სახელმწიფოებრივი გონი მოკლა და გადააქცია საკუთარ ბიზნეს-კანტორად, ბიზნეს-კორპორაციად სახელმწიფო და შესაბამისად, პოლიტიკური პროცესი ექვემდებარება რეანიმაციას. მომაკვდავს დენს არტყამენ.
გვარამია:  ექვემდებარება?
ნათელაშვილი: რა თქმა უნდა, ექვემდებარება. მე ვერ წარმოვიდგენდი ვერასოდეს, რომ ჩვენ და ნაციონალები ერთად დავდჯდებოდით. აქ იყო რამდენიმე სხდომაზე „ევროპული საქართველოს“ დეპუტაცია, დანარჩენი სხვა პარტიები, ჩვენ ყველაფერს ვაკეთებთ იმისათვის, რომ მოხდეს გაერთიანება მთავარი მიზნის მიმართულებით - მოვიცილოთ ივანიშვილის ოლიგარქიული, საბანკო რეჟიმი, გავხსნათ გზა ნორმალური პოლიტიკური ცხოვრებისათვის, ჯანსაღი კონკურენციისათვის, იდეების ჭიდილისათვის და ხალხს მივცეთ საშუალება, რომ აირჩიონ ის სტრატეგია და გზა, რაც ქვეყნის განვითრებას სჭირდება.
კვესიტაძე: კონკრეტულად რას აპირებთ, როდესაც დასახელდება მთავრობის კაბინეტის შემადგენლობა? რამე გეგმა გაქვთ პროაქტიური?
ნათელაშვილი: მთავრობის შემადგენლობის დასახელებას არ ველოდებით. სულ ერთია, გინდა მგელს შეუჭამიხარ და გინდა მგლისფერ ტურასო. რა მნიშვნელობა აქვს, ვის დანიშნავს? ყველა ერთმანეთზე უარესი იქნება. ივანიშვილი ნიშნავს წმინდა პრაგმატული მოსაზრებებით თანამდებობების პირებს. ეს არის მონური ერთგულება და მეორე - მისი ბიზნესის ხელშეწყობა მაქსიმალური. მოუნდა მას ახალი საბადოს გათხრა თეთრიწყაროში და ამისათვის მილიონი ხის მოჭრა ხო? სატყეო სააგენტო იძლევა ლიცენზიას, გარემოს დაცვის სააგენტო ამბობს, რომ იქ არავითარი გარემოს დაცვის პრობლემები არ არის და მიდით, მიაწექით ბიჭებო, ადგილობრივი თვითმმართველობა გამოყოფს და მოხაზავს ტერიტორიებს, ეკონომიკის სამინისტრო გასცემს შესაბამის ლიცენზიებს და გაკეთებული და აშენებულია ივანიშვილის ბიზნესი.
გვარამია:  ბ-ნმა გუბაზმა თქვა, რომ მარცხენა ფეხით შემობრუნდა პოლიტიკაში ივანიშვილიო და საერთოდ უფეხოდ ხომ არ გავა თქო, ვკითხე და თქვენ როგორ ფიქრობთ?
ნათელაშვილი:  მთავარია, საქართველო არ გავიდეს ამ ბინძური ოლიგარქიული თამაშიდან უფეხოდ, უთავოდ ან  რომელიმე კიდურის გარეშე. პროტესტები, რომელიც დაიწყო ამ გაზაფხულის მიდამოებში, იყო ობიექტური მიზეზებით განპირობებული. ხალხს აღარ უნდა ივანიშვილი და მისი რეჟიმი და ნებისმიერ მიზეზს ნახავდა, რომ გამოსულიყო გარეთ.
გვარამია: კვირიკაშვილი იყო ადექვატური მსხვერპლშეწირვა?
ნათელაშვილი:  სწორედ ეს აქციები, ეს დიდებული შედეგები, რაც დადგა, რომელ პროცესებს დამისახელებთ, რასაც მოყვა ჯერ გენ. პროკურორის და მერე მთავრობის გადადგომა? ეს იყო შევარდნაძის მმართველობის ბოლო წლებში, სადაც გადადგა თარგამაძე, ჟვანია, მეფარიშვილი და მთავრობა მაშინ არ გადამდგარა. ახლა გადადგა მთელი მთავრობა. ეს არის იმ ხალხის დამსახურება, ვინც გამოვიდა ქუჩაში.
გვარამია:  გააჩნია, ვინ დაბრუნდება უკან. აღმოჩნდება, რომ კვირიკაშვილი გადააყენეს „იუნისეფის“ დასკვნისთვის. მეც აქციების შედეგი მგონია, რადგან ვფიქრობ, რომ ივანიშვილს გაუჭირდებოდა კვირიკაშვილის მოშორება კონსულტაციების გარეშე.
ნათელაშვილი:  ეს აქციები ორგანიზებული იყო ოპოზიციური პარტიების მიერ, დამუხტვიდან დაწყებული, შიდა იდეოლოგიური უზრუნველყოფა, გარე იდეოლოგიური უზრუნველყოფა და ორგანიზაციული მხარე მოგვარებული იყო პოლიტიკური პარტიების მიერ. ჩვენ არ ვჩანდით ისე აქტიურად ტრიბუნაზე გასაგები მიზეზების გამო, რადგან საქმე ეხებოდა შვილმოკლულ მშობლებს და იქ ძალიან პოლიტიკური დროშების წინ წამოწევა არ იქნებოდა სწორი. მე მინდა მადლობა ვუთხრა არა მარტო პოლიტიკურ ძალებს, არამედ თქვენს ტელეკომპანიას, ჟურნალისტებს, არასამთავრობოებს,ჩვენ ფაქტიურად ერთად ვაშენებთ მომავალს.
გვარამია: არასამთავრობოები რატომ არ გეკარებიან? მე მაქვს უკმარისობის შეგრძნება, როცა არასამთავრობოები მხოლოდ განცხადებებით გამოდიან და მათ აქციებზე ვერ ვხედავთ. რატომ არიან დისტანცირებული?
ნათელაშვილი:  მე მაინც მგონია, ისეთ ჯარისკაცს რა ვუთხარი, გენერლობაზე არ ოცნებობდესო, არასამთავრობო ლიდერების უმეტესობას გულში აქვს, რომ დაარეგისტრიროს პარტია და იყაროს კენჭი.
გვარამია: ვერ დაგეთანხმებით. არასამთავრობო სექტორი მიმაჩნია ყველაზე ძლიერ სექტორად, მედიაზეც და პოლიტიკურ სექტორზეც. თუ აქვთ პოლიტიკური ამბიციები, ამაში ცუდი არაფერია და მითუმეტეს უნდა გამოჩდნენ.
ნათელაშვილი: არ უნდა დაიწყოს საუბარი, რომ აი პარტიები არ გვინდა, ოპოზიცია არ არსებობს, სამოქალაქო სექტორი ვართ... მაშინ გულწრფელი უნდა იყოს, დაარეგისტრიროს და წამოვიდეს პოლიტიკურში. პარტიები არ გვინდა ნარატივი და ან მიშასი გვეშინია - ეს არის პირდაპირი ივანიშვილის მითითება და ამას აყოლილია არასამთავრობო სექტორი. სანამ არასამთვრობო სექტორი არ იქნება დაფინანსებული ქართული ბიჯეტიდან...
გვარამია: ვერ დაგეთანხმებით. ქართული ბიუჯეტით დაფინანსებული შეიძლება იყოს პოლიტიკური პარტიები, რომ სამათხოვროდ არ ჰქონდეთ საქმე.
ნათელაშვილი: ვისურვებდი, რომ ქართული არასამთავრობოები ფინანსდებოდეს საქართველოს ბიუჯეტიდან და არა უცხოეთიდან.
გვარამია:  არის რაღაცეები, რაშიც ვერ ვთანხმდებით. 
ნათელაშვილი: ნაწილი არასამთავრობოები ფინანსდება დასავლური გრანტებით და მივესალმებით, მაგრამ ნაწილი ფინანსდება მოსკოვიდან. ხომ ვერ გაყოფ ამას? უნდა აიკრძალოს უცხოეთიდან დაფინანსება და დამთავრდება ყველაფერი.
გვარამია: როდესაც ხელისუფლება გეყოლება, რომელიც თვითონ არ ფინანსდება მოსკოვიდან, მაშინ მშვენივრად გაყოფ.
ნათელაშვილი: მოსკოვიდან დაფინანსებული არასამთავრობოები მერე აგორებდნენ კონტრაქციებს, რამაც აჩვენა, რომ ივანიშვილი ძალაუფლების შესანარჩუნებლად სამოქალაქო დაპირისპირებაზეც კი წავა. მას აქვს 90-იანი წლების გამოცდილება... არასამთავრობო სექტორი არ არის ის იდეალი, რომ მათ ჰქონდეთ მორალური უფლება, აკრიტიკონ პოლიტიკური პარტიები. არაფერი არ გაუკეთებიათ მათ რეალური.
გვარამია: გაუკეთებიათ ძალიან ბევრი.
ნათელაშვილი:  არასამთავრობო სექტორიდან ვინც წამოვიდა პოლიტიკაში, ყველამ დაამთავრა კრახით. დავიწყოთ გიგა ბოკერიათი, ბოკერია არასამთავრობოდან მოვიდა. აი რა პოლიტიკოსი მივღეთ. არ მინდა, სხვები დაგისახელოთ. უნდა განვსაზღვროთ ჩვენი პარამეტრები და მინდა გითხრათ მიზანი ჩვენი, რომ ახლა დავიწყოთ კონსულტაციები და ეს კონსულტაციები მიდის გარკვეულ ფორმატებში, შევჯერდეთ მთავარ ამოსავალ საკითხზე, რომ ივანიშვილის შეცვლა არის ქვეყნის ისტორიული მოთხოვნილება, დავსახოთ სახალხო საპროტესტო მოძრაობის გზა და არ შევწყვიტოთ ეს პროტესტები, სანამ არ მოხდება არსებული პარლამენტის დათხოვნა, ახალი საპარლამენტი არჩევნები, ახალი დემოკრატიული კანონმდებლობით. ეს არის თითოული პოლიტიკოსის ისტორიული ამოცანა, თითოეული მოქალაქის წინაშე და ჩვენ ეს ამოცანა უნდა შევასრულოთ და როცა დაიწყება რეალური პოლიტიკური ცხოვრება, იქ გავარკვიოთ, თეთრი, შავი, სუსტი, არასამთავრობო, პროსამთავრობო და სხვადასხვა.
გვარამია: საბოლოო შედეგი უნდა იყოს ვადამდელი არჩევნები მაჟორიტარული სისტემის გარეშე?
ნათელაშვილი:  ამას კი არ ვფიქრობთ, ეს გამოვაცხადეთ რამდენიმე თვის წინ და  ეს პოსტულატი აიტაცა მთელმა ქართულმა საზოგადოებამ.
გვარამია: ბ-მა გუბაზმა თქვა, რომ ტექნიკის და დროის საკითხიაო.
ნათელაშვილი: დაწყებულია პროცესი, რომელსაც ვერავინ ვერ გააჩერებს!“

